
ЗэIущIэ

IэщIагъэрылажьэхэр зэпеуэ Iыхьэм пхыкIри, КъЧР-м 
щэнхабзэмкIэ и Министерствэм зэгурыIуэныгъэ дащIащ, 
я лэжьыгъэми пэрыувагъыххэщ. Дэтхэнэ зы «земскэ» лэ-
жьакIуэми, а программэм ипкъ иту зы сом мелуан  ира-
тынущ.

Япэ дыдэу апхуэдэ бгъэдыхьэкIэкIэ республикэм деж 
лэжьыгъэм пэрыувахэм ящыщщ Гедиевэ Дианэ. Абы Рос-
тов къалэ консерваториер къиухауэ щытащ, иужькIэ 
абдежи щылэжьэжащ. КъинэмыщIауэ, Ростов къэрал 
театрми, КъЧР-м и филармониеми, Черкесск къалэм 
дэт, зи № 1 сабий гъуазджэмкIэ еджапIэми и гуащIэ щи-
гъэтIылъащ. Иджы абы скрипкэм хуегъасэ тебэрдыдэс 
ныбжьыщIэхэр.

«КъЧР-м щыпсэу лъэпкъхэм я псэкупсэ, щэнхабзэ щIэ-
иным хухэха  мы илъэсым гухэхъуэщ къуажэхэм, къалэ 
мыинхэм зи Iуэхум дихьэха IэщIагъэрылажьэ нэгъэса-
хэр зэрыщытлъагъур. Ахэращ дэIэпыкъуэгъу хъур къыд-
далъхуа щэнхабзэр хъумэнымкIэ, гъуазджэм и дунейм 
сабийхэм гъуэгу яхухэзышыр, жылагъуэ цIыкIухэм я щэн-
хабзэ гъащIэр нэхъ щхъуэкIэплъыкIэ, къулей зыщIыр. 

Сохъуэхъу япэу а Iуэхур зыубла IэщIагъэрылажьэ-
хэм! — щитхащ Макс каналым щиIэ напэкIуэцIым ди 
республикэ Iэтащхьэм. 

Зыгъэхьэзырар 
БОРЭНЫКЪУЭ Мадинэщ

Зауэ операцэ хэхам и ве-
теранхэмрэ абыхэм я уна-
гъуэхэмрэ ядэлажьэ, рес- 
публикэм и социальнэ къу-
лыкъухэр зыхэт семина-
рыр Черкесск къалэм дэт 
щэнхабзэмкIэ Унэм щекIуэ-
кIащ.

Ар къызэригъэпэщащ 
«Знание» Урысей жыла-
гъуэм, УФ-м и Президен-
тым и лIыкIуэу Ищхъэрэ-
Кавказ федеральнэ хэгъуэ-
гум щыIэ аппаратым и дэ-
Iэпыкъуныгъэ хэлъу. А Iуэ-
хугъуэм къызэхуишэсащ Iэ-
щIагъэрылажьи 150-м нэс.

Семинарым къекIуэлIа-
хэм фIэхъускIэ захуигъэзащ 
КъЧР-м гуащIэдэкIымрэ со-
циальнэ зыужьыныгъэм-
рэкIэ и министр Хачиров Ке-
мал:

«Мыбдеж щIэс дэтхэнэ 
зыми фи лэжьыгъэ къа-
лэнхэр вгъэзащIэ къудей-
кIэ къанэкъым, атIэ фи 
псэри абы хыволъхьэ. Си 
фIэщ мэхъу ноби фи гъэу-
нэхуныгъэхэмкIэ, фи зэфIэ-
кIымкIэ фызэрызэхъуэжэфы-
нур. Щхьэхуэу фIыщIэ ху-
зощI «Знание» жылагъуэм, 
зэманым декIу икIи дызы-
хуэныкъуэ мыпхуэдэ зэхы-
хьэ къызэрызэригъэпэщам 

Фэеплъ зэпеуэм къикIыу

Лъэпкъхэр 
зэкъуэзыгъэувэщ

Урысей Федерацэм и 
Къэрал Думэм и е 8-нэ зэ-
хуэшэсыгъуэм и депутату 
щыта Узденов Джашарбек и 
фэеплъу, тхьэмахуэ икIам 
и зыгъэпсэхугъуэ махуэхэм 
Усть-Жэгуэтэ къалэм и Iэ-
хэлъахэм щыIэ ипподро-
мым шы зэдэжэмкIэ зэхьэ-
зэхуэ зэIухахэр щекIуэкIащ.

 «Мы спорт зэхьэзэхуэр 
махуэщI дахэ хъуащ икIи 
абыкIэ дгъэщыпкъащ пщIэ-
шхуэ зиIа, зыщалъхуа щIы-
налъэмрэ абы щыпсэухэм-
рэ къулыкъу яхуэзыщIа 
цIыхушхуэм и фэеплъыр.

Си щхьэкIэ сыкъапщтэ-
мэ, Борис и къуэ Джашар-
бек си гум къинащ къызэ-
рымыкIуэ цIыху Iущу, гу зэ-
Iуха зыкIуэцIылъу, жэуап-
лыгъэшхуэ зыхэлъу, гупсы-
сэ жыжьэ зиIа бэдаущ по-
литикыу. 

ЩытыкIэ хьэлъэ ихуа-
хэм ар сыт щыгъуи я щIэ-
гъэкъуэнт, иригъэфIакIуэт 
къуажэхэмрэ жылагъуэхэм-
рэ, хэлъхьэныгъэшхуэ хуи-
щIащ республикэм и щIыуэ-
псыр хъумэнымрэ гъэбы-
дэнымрэ. И псэм хуихь и 
хэгъуэгум — Къэрэшей-Чер-
кесым щыпсэу лъэпкъхэ-
ми, къэрал псом цIыхуу 
исми я хьэлэмэтхэр хъумэ-
ныр и къалэн пажэу илъы-
тэт.

Илъэс етIуанэ хъуауэ Узде-
нов Джашарбек и фэеплъу 
къызыдогъэпэщ, идогъэ-
кIуэкI мы зэхьэзэхуэр. ИкIи, 
шы зезыхуэу абы къекIуа-
лIэхэр дахэу, къабзэу зо-
ныкъуэкъу. А зэпеуэхэм кIэ-
лъоплъ спортсмен, хьэщIэ 
лъапIэхэр, республикэм щы-
псэухэр.

Гъуэгу кIыхьагъ зэмы-
лIэужьыгъуэ — метр 1400-м 
щегъэжьауэ 3000 нэс шы 
лъэпкъ зэхуэмыдэхэм, шу-
уей бэлыхьхэр ятесу хэней-
рэ къажащ. ИкIи, узыфIэ-
мыкIыжыну теплъэгъуэр 
дахэу, удэзыхьэхыу екIуэ-
кIащ.

Сахуохъуахъуэ текIуэ-
ныгъэр къэзыхьахэм, къы-
хуагъэфэща саугъэт лъапIэ-
хэм папщIэ! Си фIэщ мэхъу: 
хабзэфIым теувауэ едгъэ-
кIуэкI мы спорт зэхьэзэхуэм 
зэкъуигъэувэнущ Къэрэ-
шей-Черкесым щыпсэу  
лъэпкъхэр, абыкIи респуб-
ликэм щыщ цIыху щып-
къэхэм я фэеплъыр яхъу-
мэнущ, къэкIуэну щIэблэ-
хэми щапхъэ яхуэхъунущ 
укъыздэхъуа щIыналъэр 
фIыуэ плъагъунымкIэ, уи 
тхыдэмрэ щэнхабзэмрэ пщIэ 
хуэпщIынымкIэ.

КъЧР-м и Iэтащхьэмрэ 
и Правительствэмрэ я 

пресс-къулыкъу

Щэнхабзэм епха лэжьы-
гъэхэр, зэпсэлъэныгъэхэр 
дэгъэкӏыным, хъыбар нэпцӏ-
хэмрэ «хъы» къэухьым шы-
нагъуэу щыхъэмрэ защы-
хъумэным, утыку къэпсэ-
лъэкӏэм зыхуегъэсэным 
ятеухуауэ лекцэхэмрэ мас-
тер-классхэмрэ къызыха-
лъыта программэм хэтащ 
Ищхъэрэ Кавказым хыхьэ 
хэгъуэгухэм я ищхьэ еджа-
пӀэхэмрэ колледжхэмрэ къа-
бгъэдэкӏа студент 50.   

Абыхэм спикеру къыху-
рагъэблэгъащ РУДН-м, РАНХ-
иГС-м, Лъэпкъ къэхутакӏуэ 
университетым, КъЧР-м и 
МВД-м я ӏэщӏагъэлӏхэр, егъэ-
джакӀуэхэмрэ журналист-
хэмрэ. 

Япэ махуэр хуабжьу куп-
щIафIэ хъуащ студентхэм-
кIэ. «Иджырей зэманым и 
щэнхабзэ дипломатиер. Дип-
ломат хьэл-щэн: щэнхабзэ-
хэмрэ хабзэхэмрэ я зэхуэ-
мыдагъыр» лъэныкъуэгъа-
зэм теухуауэ лекцэ иригъэ-
кIуэкIащ Лумумбэ Патрис 
и цIэр зезыхьэ, лъэпкъ зэ-
ныбжьэгъугъэм и Урысей 
университетым (РУДН) гу-
манитар икIи социальнэ 

щIэныгъэхэмкIэ и факуль-
тетым и деканым и къуэдзэ, 
тхыдэ щIэныгъэхэм я док-
тор Линьковэ Еленэ.  

«Урысейм и иджырей 
гуащIэдэкI миграцэр: жы-
пхъэхэр щытыкIэхэм ща-
пэщIэтым деж» упщIэр 
къиIэтащ Ищхъэрэ-Кавказ 
къэрал академием хамэ къэ-
рал къикIа цIыхухэр егъэ-
джэнымрэ щIэплъыкIыным-
рэкIэ и Купсэм и унафэщI, 
юридическэ щIэныгъэхэм я 

доктор Богатыревэ Мартэ. 
Егъэджэныгъэм и япэ 

махуэм и кIэух хъуащ «Ар-
хыз 24» телеканалым и хъы-
барыт программэхэр зы-
гъэхьэзыр Эркенов Хьэз-
рэт щIалэгъуалэм дригъэ-
кIуэкIа мастер-классыр — 
ар и лэжьыгъэр нэхъыфIу 
зэфIихынымкIэ Iэмалу къи-
гъуэтахэм я щэхухэр наIуэ 
къызэрищIыным пылъащ, 
хэхауэ жыпIэмэ, утыкум 
укъызэрыщыпсэлъэн, щэн-

ЩIалэгъуалэ егъэджэныгъэ форум

«Щэнхабзэзэпх 
зэпыщIэныгъэм  и  еджапIэ»

КъЧР-м лъэпкъ IуэхухэмкIэ, цIыхубэ зэпыщIэны-
гъэхэмрэ печатымрэкIэ и Министерствэм и къызэгъэ-
пэщыныгъэкIэ, «Архыз 24» телеканалым и дэIэпы-
къуныгъэкIэ, фокIадэм и 23-25 махуэхэм Черкесск къа-
лэм дэт «Спутник» купсэм щылэжьащ «Щэнхабзэзэпх 
зэпыщIэныгъэм и еджапIэ» щIалэгъуалэ егъэджэ-
ныгъэ форумыр.

хабзэ, бзэ зэхуэмыдэ зезы-
хьэхэм тэрэзу уазэрыдэуэр-
шэрын хуейр, псалъэ екIум 
хэти узэрыгуригъаIуэр сту-
дентхэм яжриIащ. 

КъыкIэлъыкIуэ махуэм 
форумым хэтхэм яIущIащ 
Урысейм и ФАДН-м дауэ-
дапщэхэмрэ хъыбарегъа-
щIэ хуэIухуэщIэхэмрэ гъэ-
кIуэтэнымкIэ и къудамэм 
и унафэщI Черкесов Елдар. 

папщIэ. Согугъэ ди щIалэ-
лIыхъужьхэр узыншэу, те-
кIуэныгъэри къытхуахьауэ 
я унэм къекIуэлIэжыну».

Семинарыр къызэIуих-
кIэрэ «Знание» Урысей жы-
лагъуэм и къудамэу Къэ-
рэшей-Черкес Республикэм 
щыIэм и унафэщI Болатов 
Артур къыхигъэщащ мып-
хуэдэ зэIущIэхэм  фронтым 
къикIыжахэмрэ абы я уна-
гъуэхэмрэ ядэлэжьэным и  
зэкIэлъыкIуэкIэр  нэгъэса 
зэрищIыр.

Къызэхуэсахэм я пащхьэ 
къыщыпсэлъащ «Знание» 
жылагъуэм и лекторхэр: 
психологие щIэныгъэхэм я 
кандидат, егъэджэныгъэм-
кIэ Урысей академием и 
член-корреспондент, УФ-м 
и егъэджэныгъэ бэзым и 
психологическэ къулыкъум 
и Федеральнэ координа-
ционнэ Купсэм и унафэщI, 
ВШЭ-м психологием и де-
портаментым и профессор 
Ульянинэ Ольгэ, клиниче-
скэ психолог, полиграфо-
лог, профайлер Елизаровэ 
Юлэ, «Быть человеком» 
пщIэншэ психологие дэIэ-
пыкъуныгъэмкIэ Фондыр 
къызэзыгъэпэща Чертови-
ковэ Валерие, психолог, хьэ-

рычэт-чэнджэщакIуэ Заха-
ров Александр сымэ. 

ЗэIущIэм и программэм 
лъэныкъуэгъазищ къыща-
Iэтащ: зауэ Iуэхугъуэхэм 
хэтахэм я психологическэ 
къыщхьэщыкIыныгъэхэр 
нэхъ куууэ къызыгурыгъэ-
Iуэн, къулыкъузэпх зэдэлэ-

жьэныгъэхэр ухуэн, езы 
IэщIагъэрылажьэхэм я  жы-
джэрагъыр мыужьыхыным-
кIэ ядэIэпыкъун.

Лекцэхэм щIэдэIуащ рес-
публикэм и социальнэ хъу-
мэныгъэ къулыкъухэм, му-
ниципальнэ къэхъугъэхэм, 
военнэ комиссариатхэм я 

IэщIагъэрылажьэхэр, «За-
щитники Отечества» Фонд-
хэм я къудамэхэм я лэжьа-
кIуэхэр, ветеран организа-
цэхэм, республикэм и лэ-
жьапIэт купсэхэм, МФЦ-хэм, 
егъэджэныгъэ IуэхущIапIэ-
хэм я лIыкIуэхэр.

СВО-м и ветеранхэмрэ 

«Земский работник культуры»

Программэм  и  
фIыгъэкIэ

Семинарым къикIыу

Ветеранхэм  яхуэсакъыным
2

Къэрэшей-Черкес Республикэм и Iэ-
тащхьэ Темрезов Рэшид лэжьыгъэ Iуэху-
кIэ IущIащ хэгъуэгум и ХэхакIуэ комис-
сэм и унафэщI Абазалиевэ Ларисэ. 

Зэпсэлъэныгъэм къриубыдэу ахэр те-
псэлъыхьащ Урысей Федерацэм и Къэрал 
Думэм и IХ зэхуэшэсыгъуэм хэтыну депу-
татхэр хэхын Iуэхур ди республикэм зэры-
щекIуэкIам.

«Хьэсэнбий ипхъу Ларисэ къипщытащ 
хэхыныгъэхэр къызэгъэпэщауэ, ягъэбел-
джыла хабзэхэм тету зэрекIуэкIар. Абы 
гу лъитащ щIэплъыкIакIуэхэми кандидат-
хэми къабгъэдэкIыу тхьэусыхи, лъэпо-
щхьэпо гуэр зыхэлъ псалъэмакъи Хэха-
кIуэ комиссэми, нэгъуэщI IуэхущIапIэхэми 
къазэрыIэрымыхьам. 

Хэгъуэгум и ХэхакIуэ комиссэм и уна-
фэщIым сызэрыщигъэгъуэзамкIэ, щIыпIэ 
комиссэхэмрэ хэхыпIэ участок 96-мрэ я 
деж видеощIэплъыкIыныгъэкIэ къызэгъэ-
пэщауэ щытащ. Хэхыныгъэхэм кIэлъып-
лъащ щIэплъыкIакIуэ минитI, лэжьащ жы-
лагъуэ щIэплъыкIакIуэхэм я Купсэ. Фе-
деральнэ мониторинг гупхэми уасэшхуэ 
хуащIащ хэхыныгъэ Iуэхугъуэхэр ди рес-
публикэм зэрыщекIуэкIам. 

АтIэ, абы къекIуэлIащ Къэрэшей-Чер-
кес Республикэм щыпсэу цIыху мин 253-м 
щIигъу — ар хэхакIуэхэм я процент 85-рэ 

мэхъу. Iэ зыIэтахэм ящыщу процент 74-м 
я дзыхьыр ирагъэзащ «Зыуэ щыт Уры-
сей» партым. 

Хэхыныгъэхэм цIыху куэд къызэре-
кIуэлIар, абыхэм къагъэлъэгъуа гъэлъэ-
гъуэныгъэр щыхьэт тохъуэ Къэрэшей-Чер-
кесым щыпсэухэр къэралым и жылагъуэ-
политическэ гъащIэм жыджэру зэрыхэ-
лэжьыхьым, Урысейм и Президентым ири-
гъэкIуэкI Iуэхухэр зэрыдаIыгъым. 

ФIыщIэ ин яхузощI хэхакIуэ комиссэ-
хэм хэтахэм, щIэплъыкIакIуэхэм, хэхыны-
гъэ Iуэхум хэлIыфIыхьауэ хъуам къызэв-
гъэпэща, жэуаплыгъэ зыхэлъ лэжьыгъэм-
рэ IэщIагъэ IэпщIэлъапщIагъ хэлъу ар зэ-
ревгъэкIуэкIамрэ папщIэ!

Щхьэхуэу фIыщIэ псалъэкIэ къыхэз-
гъэщыну сыхуейщ ди хэхакIуэхэр — къагъэ-
лъэгъуа жыджэрагъ лъагэмрэ граждан 
бгъэдыхьэкIэмрэ папщIэ. 

Си фIэщ мэхъу: зыIэрагъэхьа Iуэху зэ-
хэщIыкIыр, мы Iуэхум хэлъа, фIагъ лъагэ 
зэдэлэжьэныгъэм дяпэкIи къулыкъу хуа-
щIэнущ зэIухауэ, хабзэм тету, дзыхь хэ-
лъу республикэм щекIуэкIыну хэхыны-
гъэхэм», — щитхащ социальнэ зэпыщIэ-
ныгъэхэм КъЧР-м и Iэтащхьэм.

Зыгъэхьэзырар
 АБИДОКЪУЭ Люсанэщ

Iуэхум  фIагъ  хэлъу

абыхэм я унагъуэхэмрэ ядэ-
лэжьэным хуэунэтIа семи-
нархэр Ищхъэрэ-Кавказ фе-
деральнэ хэгъуэгум и щIы-
пIэу хъуам щекIуэкIынущ 
мы мазэм и кIэм нэс.

Зыгъэхьэзырар 
АМИРОКЪУЭ Мадинэщ

Ди республикэм и щэнхабзэ IуэхущIапIэхэм куэд 
щIауэ зэжьа хэхъуэ яIэ хъуащ. «Земский работник 
культуры» программэм и фIыгъэкIэ, Псыжь къуажэм-
рэ Къардэныджрэ дэт, гъуазджэмкIэ сабий еджапIэ-
хэм, Тебэрды къалэмрэ Ударнэ къуажэмрэ дэт сабий 
музыкэ еджапIэхэм, Учкулан къуажэм дэт щэнхабзэм-
кIэ Унэм  егъэджакIуэщIэхэр яIэ хъуащ.

ТIымыжь Даринэрэ Ажий АринэрэТIымыжь Даринэрэ Ажий Аринэрэ

Лъэпкъхэм я зэкъуэтыныгъэм и Илъэсым

2026 гъэм фокӏадэм и 13-м къы-
щыщӏэдзауэ и 21-м нэс Ищхъэрэ Кав-
казым и хэгъуэгухэм щекӏуэкӏащ «Зэ-
ныбжьэгъугъэм и гъуазэхэр. Кав-
казым и чэщанэхэр» лъэпкъ зэгу-
рыӏуэныгъэм и юбилей волонтёр 
проектыр. Мы гъэм ар епщӏанэу 
йокӏуэкӏ. Абы зэкъуигъэуващ хэ-
гъуэгуиблым къабгъэдэкIа «Ку-
наки», «Горцы», «Джигиты» гупи-
щым хэта нэрыбгэ 45-рэ.

Япэ махуэхэм гупищыр хэгъуэгу 
щхьэхэхуэм щылэжьащ. «Кунаки»-м  
и программэр Ингуш Республикэм 
щрагъэжьащ. Абдеж щӏалэгъуалэм я 
лӏыкӏуэхэм щаӏущӏащ, «Башня Согла-
сия» тхыдэ щIыпIэр зрагъэлъэгъуащ,  
Эгикал къуажэжьым щыIащ. Абы 
иужькIэ Ищхъэрэ Осетие-Алание 
Республикэм яунэтIащ. Мыбдежми 
хэгъуэгум и щӏалэгъуалэм зэӏущӏэ 
драгъэкӏуэкӏащ, Беслан къалэм къы-
щыхъуа насыпыншагъэм хэкӏуэда-
хэм я фэеплъыр ягъэлъэпӏащ, Лисри 
къуажэжьым щекIуэкI зэгъэзэхуэжы-
ныгъэ лэжьыгъэхэми хэтащ.

Къыкӏэлъыкӏуэу «Кунаки» гупыр  
Къэбэрдей-Балъкъэр Республикэмрэ 
Ставрополь краймрэ екIуэлIащ.  КъБР-м 
и тхыдэмрэ щэнхабзэ зэмылӏэужьы-
гъуэхэмрэ зыщагъэгъуэзащ, респу-
бликэм и Лъэпкъ музеймрэ щӏалэ-
гъуалэм я Унэмрэ екӏуэлӏащ. Ставрополь 
крайм программэм щыпащащ къэзакъ 
хабзэхэм зыщагъэгъуэзэнымкӏэ, еджа-
кӏуэхэм щаӏущӏэнымкIэ.

«Горцы» гупым лэжьэн щыщӏи-
дзащ Дагъыстан Республикэм. ЩIы-
уэпс акцэхэр абдеж щрагъэкӏуэкӏащ, 
СВО-м и зауэлӏхэм я фэеплъ Хадэм 
жыг щыхасащ, зэкIуэлIа районым и 
тхыдэмрэ и щэнхабзэмрэ зыщагъэ-
гъуэзащ. Хасавюрт районым волонтёр-
хэр  хэлэжьыхьащ гъатхэ псыдзэм и 
зэран зэкIа унагъуэхэм: конструкцэ 
зэӏыхьахэр, ухуэныгъэ пхъэнкӏийр 
зэхахащ, щӏыпIэхэр зэӏузэпэщ ящӏащ.  
«Дубовая роща»  щIыуэпс акцэмкIэ  
хэгъуэгум щрагъэкIуэкIа лэжьыгъэр  
къапщытэжащ.

«Джигиты» гупым и япэ ӏыхьэр 
Шэшэн Республикэм щрагъэкӏуэкӏащ. 

Урысейм и МВД-м и Урысейпсо 
щIэныгъэхутэ институтым (ВНИИ) 
и лэжьакIуэхэр тхьэмахуэ кIуам ди 
хэкуэгъухэм яхуэзэурэ щIаплъыкIащ 
икIи зыщагъэгъуэзащ полицэм ири-
гъэкIуэкI лэжьыгъэхэм Iуэху еплъы-
кIэу хуаIэр, дзыхьу хуащIыр, ха-
бзэхъумэ къулыкъухэм фейдэуэ къы-
хуахьыр.    

Къалащхьэм къикIа щIэныгъэры-
лажьэхэр — ВНИИ-м и унафэщIым и 
къуэдзэ, юридическэ щIэныгъэхэм я 
доктор, полицэм и полковникыу от-
ставкэм щыIэ Невский Сергейрэ 
Курчатовскэ институтым и къуда-
мэм и унафэщI, юридическэ щIэны-
гъэхэм я кандидат, отставкэм щыIэ 
полковник Черкасов Романрэщ.   

ХьэщIэхэм я лэжьыгъэ Iуэхум 
къыщыщIадзащ Малокъэрэшей рай-
онымкIэ. Нэхъапэ ахэр яIущIащ рай-
оным и полицэ къудамэм и унафэщI 
Хубиев Руслан, абы и къуэдзэ Бо-
ташев Темирлан, ветеранхэм я Со-
ветым и тхьэмадэ Урусов Мыхьэмэт 
сымэ. Жылагъуэ советым хэтхэм я 
дэIэпыкъуныгъэкIи полицэм ири-
гъэкIуэкI лэжьыгъэм теухуауэ рай-
оным ис цIыху 200-м ядэпсэлъащ. 

Апхуэдэ зэпсэлъэныгъэхэр щра-
гъэкIуэкIащ Урысейм и МВД-м и 
«Къэрэшей» къудамэми. Мыбдежми, 
жылагъуэ Iуэхузехьэхэм я фIыщIэшхуэ 
хэлъщ Карачаевск къалэ округымрэ 
районымрэ щыщ цIыху щитIым ап-
хуэдэ къабзэу щIэупщIэныгъэхэр зэ-
рыдрагъэкIуэкIыфам. Москва къикIа-
хэм къаIущIащ Къэрэшей районым и 
полицэ къудамэм и унафэщI, пол-
ковник Коркмазов Асчэррэ Жыла-
гъуэ советым хэтхэмрэ. 

АдэкIэ хьэщIэхэр я щIэныгъэкIэ 
зыдагъэгуашэмэ я гуапэу, Алиев Умар 
и цIэр зезыхьэ Къэрэшей-Черкес къэрал 
университетым и ректорым и пщэ-

Лъэпкъхэм  яку 
благъагъэр ягъэщыпкъэу

Абы хэтахэр щыӏащ Кадыров А. и цӏэр 
зезыхьэ Щӏыхьым и Фэеплъ комп-
лексым, Хой жылэжьым, Кезеной-Ам 
гуэлым, щIыуэпс, волонтёр акцэхэри 
хэгъуэгум щрагъэкӏуэкӏащ. 

Фокӏадэм и 18-м гупищри къе-
блэгъащ Къэрэшей-Черкес Респуб-
ликэм. Япэ махуэм, КъЧР-м лъэпкъ 
IуэхухэмкIэ, цIыхубэ зэпыщIэныгъэ-
хэмрэ печатымрэкIэ Министерствэм 
и къызэгъэпэщыныгъэкIэ, Алиев У.  
и цIэр зезыхьэ Къэрэшей-Черкес 
къэрал университетым зэIущIэ ще-
кIуэкIащ. Абы кърагъэблэгъащ  зауэ 
операцэ хэхам и ветеран, Лӏыгъэм  
и орденищым я кавалер Магомедов 
Рустам.  

Зэӏущӏэм къриубыдэу зауэлIыр 
ядэгуэшащ и гъащӏэ зэфӏэкӏымкӏэ, 
къулыкъум, зауэ къалэным, лӏыгъэм-
рэ зэдэӏэпыкъуныгъэмрэ я мыхьэ-
нэм къытепсэлъыхьащ. Гулъытэ хэха 
хуищӏащ тхыдэ фэеплъыр хъумэ-
ным, Хэкум и хъумакӏуэхэм зэрахьа 
лӏыгъэм пщӏэ хуэщӏыным, щӏэблэ-
щӏэр граждан жэуаплыгъэм тету 
гъэсэным ехьэлӏа ӏуэхухэм. ЗауэлIым 
яхуигъэхьэзыра лекцэм яфIэгъэщIэ-
гъуэну, я упщIэхэмкIэ пэджэжу щIалэ-
гъуалэр хэлэжьыхьащ.   

Хэкупсэ къыхуеджэныгъэр зи лъа-
бжьэ зэпсэлъэныгъэхэр щIалэгъуалэм 
драгъэкIуэкIащ илъэс 95-рэ зи ныбжь, 
тылым и лэжьакӏуэ, Елтыркъэш къуа-
жэм щыпсэу Хачировэ Рабият, Афга-
нистанымрэ Шэшэнымрэ я ветеран, 
дзэ кхъухьлъатэзехуэ Шалыгин Алек-
сандр, проектым и унафэщӏ зауэ 
корреспондент Гусаров Руслан, Афга-
нистанымрэ СВО-мрэ щекӏуэкӏа зауэм  
и ветеран Чотчаев Сапарбий сымэ.

Ахэр куууэ къытепсэлъыхьащ хэ-
купсагъэм, лъэпкъ зэгурыIуэныгъэм-
рэ зэныбжьэгъугъэмрэ  я мыхьэнэм, 
тхыдэ щапхъэфIхэмкIэ щIагъэбыды-
хьащ я къэпсэлъэныгъэхэр.

ЩIалэгъуалэмрэ, проектым и  къы-
зэгъэпэщакIуэхэмрэ захуигъазэкIэрэ, 
КъЧР-м лъэпкъ IуэхухэмкIэ, цIыхубэ 
зэпыщIэныгъэхэмрэ печатымрэкIэ и 
министрым и къуэдзэ Къуршэ Фаи-
нэ жиIащ:

— СВО-м и зауэлIым фыхуэзэным-
кIэ лъэIу къыщытIэрыхьам, дымы-
чэнджэщу Магомедов Рустам хъыбар 
едгъэщIащ. Абы иригъэкIуэкI лекцэм 
ещанэ седэIу пэтми, си нэпс къысфIо-
кIуэ, сыту жыпIэмэ, абы къихь щапхъэ-
хэм нэсу зыхыуегъащIэ мамыру дызэ-
рыпсэур, дыкъыхэмыщтыкIыу дызэ-
рыжеифыр апхуэдэ зауэлIхэм зэра-
фIыщIэр. Абы папщIэ куэдым я  гъа-
щIэр щIатащ, куэдми я къэкIуэнум 
зригъэхъуэжащ. Апхуэдэ щапхъэхэм-
кIэ фэ къывгурыдгъэIуэну дыхуейт 
зэгурыIуэныгъэр — мамырыгъэм 
лъабжьэ зэрыхуэхъур, къэкIуэнур фэ 
къызэрывэлъытар. Ди гуапэщ ди хэ-
гъуэгум фыкъызэреблэгъар, ипэкIи  
фяку дэлъ зэгурыIуэныгъэр нэхъри 
вгъэбыдэу, хэгъуэгухэр зэпыфщIэу лэ-
жьыгъэм пыфщэну сывохъуэхъу!», — 
жиIащ министрым и къуэдзэм.

Проектым ипкъ иту Къэрэшей-
Черкесым щрагъэкIуэкIа программэм 
къызэщIиубыдэу, волонтер гупхэр 
щыIащ X лӏыщӏыгъуэм и чэщанэ Шыуа-
нэ члисэмрэ Кавказым и щхьэдэ-
хыпӏэхэм я хъумакӏуэхэм я Музей-
фэеплъымрэ.

Фокӏадэм и 20-м Тебэрды къалэм 
проектыр ӏэтауэ щызэхуащӏыжащ. 
Абы хэтахэм хэгъуэгухэм щрагъэкӏуэ-
кӏа лэжьыгъэм кърикӏуахэр зэхалъ-
хьэжащ, къакIуа гъуэгуанэхэм теухуа 
фильмхэр утыку кърахьащ икӏи блэ-
кӏа илъэсхэм «Кавказым и чэщанэ-
хэм» хэтахэм яӏущӏащ. Кӏэух зэхыхьэ-
хэр траухуащ проектыр илъэси 10 
зэрырикъуми.

«Илъэсипщӏым къриубыдэу хьэкъ 
тщыхъуащ сыт хуэдэ ӏуэхуфӏри зэ-
ныбжьэгъугъэм и гъуазэ зэрыхъуфы-
нур. Щӏыналъэ зэхуэмыдэхэм къикӏа 
цӏыхухэм зэдэлэжьэныгъэм ӏэмал къа-
рет зыр адрейм и щэнхабзэмрэ ха-
бзэхэмрэ теухуауэ нэхъыбэ къащӏэн 
дэнэ къэна,  псоми я зэхуэдэ тхыдэ, 
щэнхабзэ щӏэинхэр хъумэнымкӏэ жэ-
уаплыгъэр зыхащӏэну», — къыхагъэ-
щащ проектыр къызэзыгъэпэща-
хэм.

АСЛЪЭНЫКЪУЭ Мадинэ

Жылагъуэ щIэупщIэныгъэ

Полицэр  зэрылажьэм  
арэзы  дыкъищIмэ...

рылъхэр зыгъэзащIэ Узденов Умар-
рэ ищхьэ еджапIэм и профессор-
егъэджакIуэ гупымрэ ирагъэблэгъащ. 
Университетым щекIуэкIа зэпсэлъэ-
ныгъэр нэхъыщхьэу теухуат дамэ-
телъ жылагъуэ къэхутэныгъэхэр егъэ-
кIуэкIыным щIэныгъэрылажьэхэр зэ-
рыбгъэдыхьэ щIыкIэхэм. А зэIущIэм 
къыхашахэм къыхагъэщащ Урысей-
псо щIэныгъэхутэ институтым зэфIих 
лэжьыгъэшхуэм лъэныкъуэ куэд къы-
хэлъытауэ зэрыщытыпхъэр (гуп-гупу 
улэжьэфу, купщIэ зыхэлъ интервью-
хэр къэпщтэфу), щIэплъыкIыныгъэм 
кърикIуам я хьэрискхъуэрисхэр на-
Iуэ зэрыщIыпхъэр.  

ЕтIуанэ махуэм, Москва къикIа 
хьэщIэхэр полицэм и лэжьыгъэм теу-
хуауэ ди республикэм щыпсэу цIыху-
хэм жаIэм, Iуэху еплъыкIэу яIэм 
ирипсэлъэжащ КъЧР-м и ЦIыхубэ 
ЗэIущIэм (Парламентым) и тхьэмадэ 
Иванов Александр, КъЧР-м къэрал-
кIуэцI IуэхухэмкIэ и министр Нефё-
дов Владимир сымэ щаIущIам.    

ЗэIущIэхэм щызэпкърахыжащ къэху-
тэныгъэм кърикIуар, уеблэмэ щIэны-
гъэрылажьэхэм хъыбару я IэмыщIэ 
илъыр дяпэкIэ къащхьэпэжыну къа-
лъытащ хабзэхъумэ къулыкъухэм я 
лэжьыгъэр нэхъыфIу гъэпса хъуным-
кIи, полицэр цIыхухэм нэхъ гъерэты-
фIэу ядэлэжьэнымкIи.    

— Фи республикэм дыкъэкIуащ 
полицэм и лэжьыгъэм цIыхухэр хуэ-
арэзырэ хуэмыарэзырэ зэрытхузэфIэкI-
кIэ зэхэдгъэкIыну. 2011 гъэм мазаем 
и 7-м къыдэкIа «Полицэм теухуауэ» 
Федеральнэ Унафэм ипкъ иту ди 
къэхутэныгъэхэр идогъэкIуэкI Уры-
сейм и МВД-м и IизныкIэ. Ди къэра-
лым и хэгъуэгу зэхуэмыдэхэм ды-
кIуэурэ цIыхухэм дадопсалъэ, иужьым 
ттхар ди Министерствэм и унафэщI-
хэм икIэщIыпIэкIэ яIэрыдогъэхьэж.  

Псалъэм къыдэкIуэу, илъэсиплI-
кIэ узэIэбэкIыжмэ, Къэрэшей-Черке-
сым мыпхуэдэ щIэупщIэныгъэхэр щед-
гъэкIуэкIауэ щытат. Иджы абы лъан-
дэрэ фи жылагъуэ Iуэху еплъыкIэм 
зэхъуэкIыныгъэу къыхэхуар зэдгъэ-
щIэну дыкъыфхуеблэгъауэ аращ. ЦIыху-
хэм дащыдэпсалъэкIэ гулъытэ нэхъ 
худощI полицэм дзыхьу хуащIым, 
къэхъумауэ зэрызыкъалъытэжым, 
полицэм и лэжьэкIэм и фIагъым, 
гъуэгу шынагъуэншагъэр къызэры-
зэгъэпэщам. 

Дауэ умыщIи, дэтхэнэ къызэры-
кIуэ цIыхуми уеупщIмэ къыбжимы-
IэфынкIэ хъунщ зыщыпсэу къалэм 
къулыкъу IуэхущIапIэхэр здэщытыр, 
ауэ, шэч зыхэмылъыр аращи, хэти 
щыгъуазэщ полицэ къудамэм и хэщIа-
пIэр здиIэм. АтIэ, гузэвэгъуэ ихуар 
япэу зэжалIэри зыщыгугъри полицэ-
ращ жысIэмэ, зы егъэлеиныгъи 
хэлъынукъым. 

ЦIыхухэмрэ полицэмрэ мис а я 
зэпыщIэныгъэ быдэм мыхьэнэуэ 
иIэр дгъэкIуэд зэрымыхъунур къыд-
гуроIуэри аращ къэхутэныгъэхэм я 
ужь дыщIитыр, ныбжь зэхуэмыдэ-
хэм итхэм зэпсэлъэныгъэ зэIухахэр 
щIадедгъэкIуэкIыр. Ауэ, махуэ зы-
тIущкIэ фи республикэм щыдлэжьы-
фам деплъыжмэ, полицэм губгъэн 
хузиIэу зы нэрыбги къызэрытхуэ-
мызар, уеблэмэ фи хэкуэгъухэм жы-
лагъуэ зэхэтыкIэр зэпIэзэрыту щы-
зыгъэт къулыкъущIэхэм фIыщIэ зэ-
рыхуащIыр тегъэчынауэ къыхэдгъэ-
щыфынущ, — жиIащ полковник 
Невский Сергей.   

Урысейпсо щIэныгъэхутэ институ-
тым къикIахэм дызэрыщагъэгъуэзам-
кIэ, полицэм и лэжьакIуэхэр цIыху-
хэм ядэпсалъэ зэпыту зэрыщытращ 
ди республикэм хабзэ зэхэтыкIэ тэрэз 
къыщызэзыгъэпэщыр. КъэхутакIуэ-
хэм КъЧР-м и районитIым исхэм зэ-
псэлъэныгъэу драгъэкIуэкIам Iэмал 
къаритынущ нэхъ гулъытэ зыхуэ-
щIыпхъэ лъэныкъуэхэм елэжьынуи, 
полицэм и ӏуэху бгъэдыхьэкӏэ нэхъ 
ехъулӏахэр яубзыхунуи.   

АБЫКЪУ Къамырзэ

«Гурыӏуэгъуэщ, дэ еуэ къэс дато-
псэлъыхь лъэпкъхэр, щэнхабзэхэр 
зэзыпх зэпыщIэныгъэхэм, ауэ мыб-
деж псом нэхърэ нэхъыщхьэр — зэ-
пыщIэныгъэ псалъэращ. Ди щӏалэхэм-
рэ пщащэхэмрэ зэрызэгурыIуэфыну 
хэкIыпIэхэр къалъыхъуэн щIадзэмэ,  
ахэр сыт хуэдэ лъэпкъым щыщми, 
сыт хуэдэ диным тетми емылъы-
тауэ, мы дунейм къаймыхъулӏэн 
щыIэкъым. 

Нэхъыщхьэр — тыншу зэгурыIуэу, 
зым жиIэр адрейм зэхихыу щытын-
ращ. Иджыпсту, пэж дыдэу, ӏэмал 
куэд дыдэ щыӏэщ нэIуасэ узэхуэхъу-
нымкIэ, жылагъуэ утыкухэм зыкъы-
щыбгъэлъэгъуэнымкIэ, абы щхьэкIи 
зыщIыпIэ закъуи укIуэн хуейкъым, 
ӏуэхуфӏхэр щыдэбгъэкIыфынущ, псапи 
щыпщIэфынущ узыщалъхуа щӏына-
лъэм», — жиIащ къыщыпсалъэм 
Черкесовым. 

Форумым къыщыпсэлъахэм ящыщщ 
Лъэпкъ къэхутакӏуэ университетым. 
Дунейпсо экономикэмрэ политикэм-
рэкIэ и факультетым еджэныгъэ 
IуэхухэмкIэ и деканым и къуэдзэ 
Исэров Андрей, КъЧР-м и ЦIыху-   
бэ ЗэIущIэм (Парламентым) лъэпкъ 
политикэмкIэ, къэралщIыб зэпыщIэны-
гъэхэмкIэ, мысату организацэхэм я 
Iуэхухэмрэ СМИ-мрэкIэ и Комитетым 
хэт, «Архыз 24» Медиахолдингым и 
унафэщI Батчаевэ Мадинэ, КъЧР-м и 
МВД-м экстремизмэм пэщIэтынымкIэ 
и Купсэм мыхьэнэ хэха зиIэ Iуэху-
хэмкIэ оперуполномоченнэ нэхъыжь 
Пхъэш Иринэ, Ингушетием и Мэл-
гъэбэг къалэм дэт курыт еджапIэм 
щезыгъаджэ, «Знание. Лектор» Урысей-
псо зэпеуэм щытекIуа Камурзоевэ 
Зарэ сымэ. 

Ингуш бзылъхугъэм и къэпсэлъэ-
ныгъэм къыщыхигъэщащ ди къэра-
лым бзэ 270-м щӏигъу зэрыщыIур, 
лъэпкъи 190-м нэблагъэ зэрыщып-
сэур, дэтхэнэми езым и щэнхабзэ, и 
хабзэ дахэ зэриIэжыр. Икӏи махуэ 

ЩIалэгъуалэ егъэджэныгъэ форум

«Щэнхабзэзэпх 
зэпыщIэныгъэм  и  еджапIэ»

къэс лъэпкъхэр зыпэщIэхуэ гугъуехь-
хэр зэгъусэу къызэранэкӏыфын пап-
щIэ, псом хуэмыдэжу иджыпсту, ди 
гъащӏэм мыхьэнэшхуэ щызиӏэ къэхъу-
гъэм дыщыпхыкӏ зэманым дылъэ-
щу, дызыуэ дызэрыщытыпхъэр. 

Ещанэ махуэм лекцэ къатащ 
РАНХиГС-м Ищхъэрэ Кавказым щиIэ 
къудамэм и ректор Лъыс Азэмэтрэ 
РУДН-м тхыдэмкIэ и кафедрэм и 
унафэщI, тхыдэ щIэныгъэхэм я кан-
дидат Кряжевэ-Карцевэ Еленэрэ.  

ТIымыжь Даринэ — Ищхъэрэ-
Кавказ федеральнэ университетым 
япэ курсым щоджэ: «Сэ мы форумым 
ныбжьэгъущIэхэр къызитащ, си зэхэ-
щIыкIри къиIэтащ. ЕгъэджакIуэ сы-
хъуауэ ищхьэ еджапIэм сыкъыщIэкIмэ, 
си фIэщ мэхъу махуищми спикеру 
къыддэлэжьахэм сызыхагъэдэIуар 
къызэрысщхьэпэжынур. Нэхъ сигу 
дыхьауэ къыхэзгъэщыну сыхуейт 
Пхъэш Иринэ и лекцэмрэ Эркенов 
Хьэзрэт и мастер-классымрэ. Махуэ-
хэр зэрылъэтари къыдгурымыIуэу 
кIуащ, щэнхабзэзэпх зэпыщIэныгъэм 
теухуауэ щIэныгъэ дэгъуэхэр къы-
тхуигъанэри. 

Сыт мы егъэджэныгъэм и къыпэ-
кIуэныгъэ нэхъыщхьэр жыпIэмэ, ар, 
шэчыншэу, сызыхэта «Вершина» ко-
мандэр зэрытекIуаращ, «Щэнхабзэ-
хэр зэгъунэгъущ» зыфIэтща ди проек-
тыр нэхъыфIхэм я нэхъыфIу къызэ-
ралъытаращ».  

Ажий Аринэ — Ищхъэрэ-Кавказ 
социальнэ институтым и ещанэ кур-
сым щоджэ: «Тхыдэ и лъэныкъуэ-
кIэ мы форумым сызыщигъэгъуэзар 
куэдщ. СфIэгъэщIэгъуэну зэпкърыс-
хащ командэ лэжьыгъэу къыдата 
кейсищыр, икIи, сызэрыгугъауэ, ди 
проектыр къызэрытпщытэжар жюрим 
игу ирихьри, япэ увыпIэр къытхуи-
гъэфэщащ».  

Махуищкӏэ екӏуэкӏа еджэныгъэм 
я щӀэныгъэкӏэ командитху щызэхъуэ-
жати, абыхэм ягъэхьэзыра социальнэ 

проектхэм жюрим уасэ щыхуищIым, 
унафэ къахьащ гупитхум щыщу щым: 
«Вершина», «Авангард», «Барс» жы-
хуиӏэхэм япэ увыпӀэр — текӀуэны-
гъэр зэхуэдэу ялъыгъэсыпхъэу, фӀы 
къызыпэкӏуэнкӏэ хъуну лэжьыгъэ-
хэр къазэрыдэхъуам къыхэкӏкӏэ. 

Икӏи, иужь дыдэу, КъЧР-м лъэпкъ 
ӏуэхухэмкӏэ, цӀыхубэ зэпыщӏэныгъэ-
хэмрэ печатымрэкӏэ и министр Есе-
неев Мурат дэтхэнэ ныбжьыщӏэми 
тхылъ иритащ егъэджэныгъэ про-
граммэм зэрыхэтар иту.

— Дэ ди къалэн нэхъыщхьэр 
фыгупсысэфу фыдгъэсэн, мы щIы 
хъурейм къалэну щыфхьхэр къывгу-
рыдгъэӏуэнращ. Фӏыщӏэшхуэ яху-
зощӏ фызыпӏа, феджэну ӏэмал къы-
вэзыта фи адэ-анэхэм, согугъэ щIэ-
ныгъэ зэвгъэгъуэтыхун фи зэманыр 
пщӏэншэу фымыгъэкIуэдыну. 

Къэрэшей-Черкесым илъэси 100 
щыхъуам къыдэдгъэкIауэ щыта тхы-
лъыр тыгъэу зэста псори ди Мини-
стерствэм практикэ нызогъэблагъэ. 
Фыкъызогъэгугъэ лъэкIыныгъэу фи-
Iэр къызыкъуэфхынымкIэ сыфщхьэ-
пэну, икъукIэ фызгъэунэхуну. Хэт 
ищӏэрэ, илъэсипщI гуэр дэкIа нэужь, 
а псори фигу къэвгъэкӏыжынщ фыгу-
фIэу, лъагъуэ захуэ фытезыгъэхьахэм 
фӏыщӏэ яфхуэфщӏу. 

Иджыпсту зэманыр апхуэдэщи, 
цӏыху губзыгъэхэм, лэжьэным хуэ-
нэрыгъхэм, ехъулIэныгъэ зыIэры-
зыгъыхьэным хуэпабгъэхэм дахуэны-
къуапэщ. Сыхуейщ ди ужь къиувэ-
фын нэрыбгэ дэтхэнэ зыми къыфхэ-
кIыну, дэр нэхърэ нэхъыфӏ, нэхъ дахэ, 
нэхъ хэлъэт зиIэ фыхъуауэ фыкъы-
щIэкIыну. Фи фӏэщ фщIы, псори дызэ-
гъусэмэ, дызэгурыӏуэмэ, сытми дыпэ-
лъэщыфынущ. 

Аращи, си ныбжьэгъухэ, Тхьэм 
фиузэщI, фIыуэ щыIэр къывит! — 
форумыр зэхуищIыжкIэрэ щIалэгъуа-
лэм захуигъэзащ министрым. 

 ЛЫХЬ Тимур

Хьэбэз районым хыхьэ Зеикъуэ къуажэм 
дэт курыт еджапIэр егъэджакIуэ лъэрыхь-
хэмкIэ ехъулIауэ жыпIэ хъунущ: сабий куэ-
дым экзаменхэр ехъулIэныгъэ лъагэ яIэу 
зэратым къинэмыщIауэ, ахэр жыджэру хэт 
зэпытщ Урысейпсо утыкум щызэхашэ зэхьэ-
зэхуэ зэмылIэужьыгъуэхэми. 

Тхьэм къахилъхьауэ сабийхэм ябгъэдэлъ 
зэфIэкIхэр къызыкъуахыным еш имыIэу те-
лажьэ егъэджакIуэхэм ящыщщ еджапIэм и 
унафэщIым гъэсэныгъэ лэжьыгъэмкIэ и 
чэнджэщэгъу, биологиемрэ химиемрэкIэ я 
егъэджакIуэ КЪУМЫКЪУ Маридэ Iэуес и 
пхъур.  

Маридэ 1982 гъэм шыщхьэIум и 17-м 
ПсэукIэ-Дахэ къуажэм Анчокъуэхэ я унагъуэм 
къыщыхъуащ. 1999 гъэм курыт еджапIэр 
къыщиухым, пщащэр ищхьэ еджапIэ щIыхьэ-
ну триубыдащ. ИкIи Мейкъуапэ дэт Адыгэ 
къэрал университетым щIэтIысхьащ. Маридэ 
щеджащ естествознаниемкIэ факультетым, 
икIи биологиемрэ химиемрэкIэ егъэджакIуэу 
къиухри, и IэщIагъэмкIэ и къуажэм лэжьэн 
щыщIидзащ. Иужьым 2007 гъэм, Зеикъуэ 
Къумыкъухэ унагъуэ щихьэм, и лэжьыгъэм 
абдеж щыпищащ. 

— ЕгъэджакIуэ гъуэгум сытезышар си адэ 
къуэшращ — Анчокъуэ Муссэщ. Абы ПсэукIэ-
Дахэ дэт курыт еджапIэм тхыдэмкIэ щри-
гъаджэт, унафэщIуи щытащ. Аращ сытезы-
гъэгушхуар, чэнджэщ къызэзытауэ щытар. 
ИкIи, жыIэпхъэщи, зэи къыхэсха ӏэщӏагъэм 
сыхущIегъуэжакъым, сфIэфI дыдэу сабийхэм 
садолажьэ. Абыхэм щIэныгъэкIэ ядэгуэшэ-
ным, загъэужьыным, яхэлъ лъэкIыныгъэ-
хэм зыкъызэкъуегъэхыным — си псэр дахьэ-
хащ. ЕджапIэр, абы щылажьэхэр, сабийхэри 
си унагъуэ пэлъытэщ, — жеIэ Маридэ. 

И егъэджакIуэ къалэнхэм къанэмыщIауэ, 

унафэщIым и чэнджэщэгъуу зэрыщытым 
къыхэкIыу нэгъуэщI лэжьыгъи и пщэ илъщ. 
АтIэ, курыт еджапIэм «Юнармия», «Движе-
ние Первых», «Орлята России», нэгъуэщI зэ-
щIэхъееныгъэхэри щолажьэ. А псори Мари-
дэ и нэIэм щIэтщи, сабийхэм ядэлажьэ егъэ-
джакIуэхэр, пашэхэр еунэтI, проект, зэхьэзэ-
хуэ зэхуэмыдыхэм, дауэдапщэхэм хегъыхьэ. 
Зэуэ жыIэпхъэщи, мы лъэныкъуэмкIэ курыт 
еджапIэм и лэжьыгъэр икъукIэ фIыуэ къы-
зэгъэпэщащ. Абы щыхьэт тохъуэ зэпыу 
имыIэу еджапIэм щыщ сабийхэм район, рес-
публикэ, Урысейпсо утыкухэм къыщахь 
увыпIэ пашэхэр. 

— Пэжщ, куэд щIауэ мы лъэныкъуэмкIэ 
долажьэ. Псалъэм папщIэ,  илъэс кIуам да-
уэдапщэ куэдым дыхэтащ, увыпIэхэри къэт-
лъэщащ. Апхуэдэу, еджапIэм и завуч Бо-
рэныкъуэ Зоерэ сэрэ тIэунейрэ Санкт-Пе-
тербург дыщыIащ «Молодые стратеги Рос-
сии» проектым ипкъ иту. АбыкIэ ди  сабий-
хэр лауреат хъуащ, текIуэныгъэхэр къалъэ-
щащ. Ар егъэджакIуэхэмкIи еджапIэмкIи 
текIуэныгъэшхуэщ. Лэжьыгъэшхуэ идогъэ-
кIуэкI «Навигаторы детства» проектымкIи. 
Мы иужьрейм сабийм еджапIэм щиIэ и стату-
сыр ихъуэжащ. Иджы сабийр еджапIэм и 
гъащIэм къыщыхъу Iуэхугъуэ псоми жы-
джэру хэт ухуакIуэщ, гъэзэщIакIуэщ. Сабийм 
ещIэ абы и гукъэкIыр, и гупсысэр зэрызэха-
хынур, гулъытэ зэрыхуащIынур, — къыхе-
гъэщ ди псэлъэгъум.  

ЖыIэпхъэщи, сабийхэм къалъэщ увы-

пIэхэм къапэкIуэ фIыщIэ, щIыхь тхылъхэм 
къанэмыщIауэ, нэгузыужь, зыгъэпсэхугъуэ 
Iуэхугъуэхэри къадокIуэ. АтIэ, хэти «Артек», 
«Беслан» лагерхэм зыщегъэпсэху, хэти ди 
къэралым и щIыпIэ, къалэ зэхуэмыдэхэм 
зыплъыхьакIуэ ирагъажьэ. 

Апхуэдэщ еджапIэм щыщ сабийхэр «Класс-
ная страна» Урысейпсо программэм зэрыха-
гъэтари.  Абы и къалэн нэхъыщхьэщ сабий, 
щIалэгъуалэ егъэджэныгъэ туризмым зе-
гъэужьыныр. Къумыкъу Маридэрэ геогра-
фиемкIэ егъэджакIуэ Зэубыд Светланэрэ са-
бийхэм я пашэу «Экология» трекыр ягъэ-
хьэзырауэ щытащ. ИкIи абы ипкъ иту гу-
пым жюрим гу лъаригъэтащ ди хэгъуэгум 
и щӏыуэпсым и щытыкIэм, щӏыуэпс картэ 
яухуащ. Сабийхэр производствэ цех зэхуэ-
мыдэхэм щыIащ, ахэр зэрылажьэм, дыкъэ-
зыухъуреихь дунейм зэран къыхуахь-къы-
хуамыхь упщIэхэр зэхагъэкIащ. ИкIи апхуэ-
дэ лэжьыгъэшхуэр гулъытэншэу къэнакъым. 
Гупым текIуэныгъэр къилъэщащ. Ахэр зы-
плъыхьакIуэ зекIуэшхуэкIэ ягъэфIэжауи щытащ. 

— Ди лэжьыгъэм щынэхъыщхьэр сабийм 
бгъэдэлъ зэфIэкIыр къызыкъуихынымкIэ 
щхьэпэ дыхъунращ. Псалъэм папщIэ, щыIэщ 
сабийр Iущыцэу, ауэ утыку ихьэн, и гупсысэр 
наIуэ ищIын укIытэу. Мис апхуэдэхэр лэ-
жьыгъэм къыхыдошэ. ИкIи утыкушхуэхэм я 
зэфIэкIыр щалъагъужкIэ, я цIыху хэтыкIэм 
зехъуэж: ахэр зыпэмылъэщын Iуэху зэры-
щымыIэр зыхащIэу къыдокIуэтей. Ар зимы-
уасэ щыIэкъым.

ИтIанэ апхуэдэ зэпеуэхэм, проектхэм 
къыщахь дипломхэр я портфолиом дыдолъ-
хьэри, ар ищхьэ еджапIэ щыщIыхьэкIэ щхьэ-
пэ къащыхуэхъу щыIэщ, — дыщегъэгъуазэ 
Маридэ. 

КъинэмыщIауэ, еджапIэм гулъытэ зыхуащI 
лъэныкъуэщ антитеррористическэ унэтIыны-
гъэр. Абы папщIэ кърагъэблагъэ зэпыт 
ЦПЭ-м и лэжьакIуэ, полицэм и майор Пхъэш 
Иринэрэ адэхэм я Советым и тхьэмадэ 
Байрамкулов Алийрэ. Ахэр ныбжьыщIэхэм 
ядопсалъэ, я упщIэхэм жэуап нэгъэсахэр ират. 

Лъэпкъыбэу зэхэт Къэрэшей-Черкесым 
лъэпкъ зэщыхъуэ щымыIэнри гулъытэ зы-
хуащI кIуэрабгъущ. Апхуэдэу, благъагъэр зи 
лъабжьэ «Диалог культур» дауэдапщэр еджа-
пIэм Iэтауэ ирагъэкIуэкIауэ щытащ. Абы ди 
республикэм щыпсэу лъэпкъхэм ящыщ са-
бий псори кърагъэблагъэри, ныбжьыщIэхэр 
зыр-зым и хабзэхэм, щэнхабзэм щыгъуазэ 
зыхуащIат. Иджы а IуэхугъуэфIыр илъэс 
къэс, район зэхуэмыдэхэм зэхаублэурэ щы-
тынущ. 

Сабийм мы дунейм и къэхъукъащIэ, и 
щытыкIэ псоми гу лъитэу щытын папщIэ, 
ныбжьыщIэхэр хашэ волонтёр лэжьыгъэ-
ми. Апхуэдэу еджакIуэхэр еблагъэ хабзэщ 
Черкесск къалэм дэт «Островок надежды» 
хэщIапIэм. Абы щыIэ сабийхэр ягъэгуфIэ: 
саугъэтхэр хуагъэхьэзыр, концерт программэ-
хэр хузэрагъэпэщ. КъинэмыщIауэ, волонтёр 
клубым хэтхэм зэпыу ямыIэу СВО-м щыIэ 
ди зауэлIхэм псапащIэ гулъэ хузэрагъэпэщ: 

УнэтIакIуэщ,  гъуэгугъэлъагъуэщ

Жэпуэгъуэм и 1-р — 
зи ныбжь хэкIуэтахэм я Махуэщ ДифI догъэлъапIэ

ХЪУПСЫРОКЪУЭ Зое Ай-
тэч и пхъур фокIадэм и 20-м 
илъэс 90 ирикъуащ. 

Апхуэдэ махуэщIымкIэ 
Зое ехъуэхъуну къыхуеб-
лэгъащ Хьэбэз къуажэм и 
администрацэм и Iэтащхьэ 
Туаршы Беслъэнрэ адми-
нистрацэм и IэщIагъэрыла-
жьэ нэхъыщхьэ Туаршы Фа-
тимэрэ. 

Абыхэм нанэм фIыщIэ 
хуащIащ и гъащIэ гъуэгум 
ипкъ иту игуэщIа гуащIэдэ-
кIым папщIэ, саугъэтхэр 
тыгъэ хуащIащ икIи узынша-
гъэ быдэ иIэу илъэс куэд-
кIэ иджыри псэуну ехъуэ-
хъуахэщ.  

Хъупсырокъуэ Зое, нэ-
гъуэщI нэхъыжь куэдым 
яхуэдэу, и гъащIэр тыншы-
гъуэу ирихьэкIауэ пхужы-
Iэнукъым. АтIэ, абы и саби-
игъуэр зауэ илъэс дыдж-
хэм техуащ, и щIалэгъуэ-
ри лэжьыгъэ гугъур псоми 
я натIэ щыхъуа лъэхъэнэщ 
зыхиубыдар.

Зое курыт еджапIэм ще-
джащ, иужькIэ бухгалтер-
хэм я курсхэр къиухыжащ. 
Унагъуэ ихьа нэужь, ар 

Нэхъыжьым  —  
гулъытэ

Хьэбэз къуажэм куэшыж-
ри, шхапIэм щылэжьащ. 

Зое Хьэбэз районым и со-
циально-экономическэ зы-
ужьыныгъэм хэлъхьэны-
гъэфI хуэзыщIахэм язы-
хэзщ. И гуащIэдэкI гъуэгуа-
нэм папщIэ абы щIыхь 
тхылъхэр, фIыщIэ тхыгъэ-
хэр, «Ветеран труда» меда-
лыр къыхуагъэфэщауэ щы-
тащ. «Отличник советской 
торговли», «Слава труду» 
медалхэр, къинэмыщIауэ, 
Хэку зауэшхуэм и ТекIуэ-
ныгъэ махуэр щагъэлъа-
пIэ юбилей илъэсхэми на-
гъыщэ зэхуэмыдэхэр къра-
тащ. 

Лэжьыгъэм къыдэкIуэу 
щIэх фызабэу къэна Зое 
бынитху ипIащ: и къуитху-
ми IэщIагъэ яригъэгъуэты-
фащ. 

И илъэс 90-м Зое акъыл 
жанщ, гъащIэр фIыуэ елъагъу. 
Тхьэм нанэм и псэр гуфIэу, 
и гур мамыру куэдрэ иджы-
ри игъэпсэу и быным ящхьэ-
щигъэт! 

Зыгъэхьэзырар 
ЧЫРБЫЖ Иринэщ 

Бетыгъуэн Iэуес 1951 гъэм фокIадэм 
и 28-м къыщыхъуащ Къэбэрдей-Балъ-
къэрым и Шэджэм районым хыхьэ Лэ-
шынкъей къуажэм. Iэуес унагъуэшхуэм  
и бын нэхъыжьти, пасэу хыхьащ мэкъу-
мэш лэжьыгъэм икIи абыкIэ и адэ-анэм 
щIэгъэкъуэн яхуэхъуащ. И щхьэр и лъэ-
гуажьэм щит лъандэрэ ар щIалэ гу-
бзыгъэ цIыкIут. Ар гуапэ дыдэу къыху-
щыт и адэшхуэм имылъагъукIэ къэна-
къым. Абы къигъэушащ сабийм адыгэ 
щэнхабзэм хуиIэ гулъытэмрэ хилъагъуэ 
хьэлэмэтхэмрэ, ныбжьыщIэм иритащ адыгэ 
щэнхабзэ къызэрымыкIуэм — Адыгэ 
Хабзэм — и япэ дерсхэр. Мыхьэнэшхуэ 
иIэт адыгэ нэмыс хэлъу адыгэ хабзэхэр 
зыгъэзащIэ адэшхуэм къригъэлъагъу 
щапхъэми.

Дзэ къулыкъум иужь абы ехъулIэны-
гъэ хэлъу къиухащ  щэнхабзэмкIэ Красно-
дар къэрал институтыр. Абдежым нэгъэ-
сауэ къыщигъэлъэгъуащ и зэчийр зды-
нэсыр. Институтыр къиуха нэужь, ар 
унафэщI хуэхъуащ щэнхабзэмкIэ Мини-
стерствэм цIыхубэ творчествэмкIэ и рес-
публикэ купсэм, икIи абы илъэс тIощIрэ 
щыкIэ щылэжьащ. 

Iуэхум тегушхуэу икIи емытIысэхыу, 
Бетыгъуэн Iэуес лэжьыгъэшхуэ егуэщI 
Кавказымрэ Урысей псомрэ щыпсэу лъэпкъ-
хэм я щэнхабзэр хъумэнымрэ къэгъэщIэ-
рэщIэжынымрэ яхуэунэтIауэ. Абы уфIэ-
кIынщи, куэд хузэфIэкIащ адыгэ дунейм 
и щэнхабзэ, цIыху зэпыщIэныгъэхэр зэ-
фIэгъэувэжыным и лъэныкъуэмкIи. Гу-
манист, интернационалист ину щыткIэрэ, 
дунейм и лъэпкъхэр Кавказым и щэн-
хабзэм нэIуасэ хуищIу, и щIэныгъи, и 
къарууи хилъхьэу хэтащ Азием, Европэм, 
КъуэкIыпIэ Гъунэгъум щекIуэкIа дауэ-
дапщэхэм. Ноби ар Кавказым, Урысей 
Федерацэм я жылагъуэ гъащIэм и IэнатIэ 
куэдым жыджэру холэжьыхь, Кавказым 
ис лъэпкъхэм я пщIэр ихъумэу икIи нэ-
рылъагъу ищIу.

Абу и къуэ Iэуес хузэфIэкIащ Кавка-
зым фIыуэ къыдекIуэкIыр нэхъри лъагэу 
иIэту, Урысеймрэ дуней псомрэ щыпсэу 
цIыхухэм я пащхьэ ирилъхьэн, абыкIи 
Кавказым и пщIэр игъэлъагэн. Абы къи-
гъэлъэгъуэфащ мыбдежым зи щхьэм пщIэ 

Мы цIыху къызэрымыкIуэм и къекIуэкIыкIар сыт и лъэныкъуэкIи щапхъэ 
зытепх хъуну щытщ. БЕТЫГЪУЭН Iэуес Абу и къуэр академиеу щым я 
академикщ, Дунейпсо, Урысей Артийскэ комитетхэм я вице-президентщ, 
ЮНЕСКО къэралыбэ организацэм хэтщ, щэнхабзэмкIэ, егъэджэныгъэмрэ щIэ-
ныгъэмрэкIэ пщэрылъхэр ихьу, Ищхъэрэ Кавказым и республикэ псоми я 
гъуазджэхэм щIыхь зиIэ и лэжьакIуэщ, усакIуэ, уэрэдус цIэрыIуэщ… Абы и 
щIэныгъэхэмрэ жылагъуэ мыхьэнэ зиIэ и IэнатIэхэмрэ къедбжэкIын едгъажьэмэ, 
зы напэкIуэцIкъым иубыдынур. А щIэныгъэ нагъыщэ лъагэхэмрэ щIыхьы-
цIэхэмрэ, жылагъуэ мыхьэнэ зиIэ IэнатIэхэр насып джэшу къытелъэлъакъым. А 
псори зыIэригъыхьащ и лэжьыгъэ хьэлэлкIэ, къимыкIуэту, ерыщу Iуэхум зэ-
рыпылъымкIэ, зыхуигъэувыжа къалэныр игъэзэщIэным зэрыхуэпабгъэмкIэ, и 
щхьэми лъэпкъми сэбэп яхуэхъуным зэрыхуеIэмкIэ...

Лъэпкъым  и  
Iуэхузехьэ цIэрыIуэ

хуэзыщIыж, мамырыгъэм, зэхуэдэныгъэм, 
зэкъуэшыныгъэм уасэ лъагэ езыт лъэпкъ 
хьэщIэгъафIэхэр, мамырщIэкъухэр зэры-
щыпсэур! Езыр къыздэхъуа Къэбэрдей-
Балъкъэрым, Урысей Федерацэм, нэгъуэщI 
къэрал куэдым щыпсэу цIыхухэм къалъы-
тэ ар мамырыгъэмрэ фIыуэ щыIэмрэ я 
лIыкIуэу.

СССР-м и цIыхубэ усакIуэ Гамзатов 
Расул зэгуэрым мыпхуэдэу жиIат: «Беты-
гъуэн Iэуес хуэдэ цIыхухэм я гъащIэ 
зэхэщIыкIыр щхьопэ ди лъэпкъхэм яку 
дэлъ зэныбжьэгъугъэ хабзэ нэхъыфIхэр 
къэгъэщIэрэщIэным. Абы дэ тщыщ дэт-
хэнэми ди гущIэм кърелъхьэ ди лъэп-
къымкIэ, зихуэдэ щымыIэ ди Кавка-
зымкIэ, Урысей псомкIэ  диIэ гушхуэны-
гъэр». Абы хэбдзыни, щIыбгъужыни щы-
Iэкъым!

— Абу и къуэ Iэуес яхэтащ дунейм 
лъэпкъыу тетыр псэкIэ зэкъуэзыгъэувэ, 
цIыхухэм я зэхущытыкIэхэр езыгъэфIакIуэ 
Артийскэ зэщIэхъееныгъэр ди къэралым 
къыщезыгъэжьахэм. Артийскэ комите-
тыр — жылагъуэ утыкум зэпIэзэрытыныгъэр 
къыщызэзыгъэпэщ, хэкум хуаIэ гушхуэ-
ныгъэр зыгъасэ, зэкъуэшыныгъэм и жы-
лэфIхэр цIыхухэм ягухэм къыщыкIыным 
хуэзыгъэхьэзыр жьэгу мыкуэдхэм ящыщ 
зыщ. Абу и къуэ Iуес и хущIэкъуныгъэмрэ 
и уней хьэрычэтымрэ я фIыгъэкIэ 2020 
гъэм гъатхэпэм и 12-м ЮНЕСКО-м хабзэм 
тету щыщIатхащ икIи и музейм щахъу-
мэну иратащ черкес (адыгэ) хъулъхугъэ, 
бзылъхугъэ лъэпкъ фащэхэр. Дэ иджы 
дуней псом дыгушхуэу жетIэфынущ ди 
лъэпкъ щIэину щыт лъэпкъ фащэр черкес 
(адыгэ) лъэпкъым хабзэкIэ ейуэ зэры-
щытыр! Тхьэгъэпсэушхуэ бжыдоIэ, Абу и 
къуэ Iэуес, ди къуэш лъапIэ!

Бетыгъуэн Iуэес цIыху къызэрымы-
кIуэщ. Абы и гъащIэ гъуэгур  жылагъуэ 
утыкум, щэнхабзэмрэ щIэныгъэмрэ псэ-
емыблэжу къулыкъу яхуэщIэным и ща-
пхъэщ. Ар къэралыбэ зэпеуэ, фестиваль 
куэдым я къэгупсысакIуэщ икIи я къызэ-
гъэпэщакIуэщ. Апхуэдэу, фокIадэм и 28-м, 
черкес (адыгэ) фащэм и махуэм ехъулIэу, 
езыр къыздэхъуа Къэбэрдей-Балъкъэрым 
щыIэ Лэшынкъей къуажэм, Бетыгъуэн 
Iэуес и хьэрычэткIэ, ирагъэкIуэкI ныб-

жьэгъугъэм и Къэралыбэ фестиваль. 
Адыгэ щэнхабзэм и дахагъымрэ и фIа-
гъымрэ къэзыгъэлъагъуэ, гъэ къэси зэ-
хашэ а махуэщIыр хэлъхьэныгъэшхуэ 
хуэхъуащ лъэпкъзэпх мамырыгъэр хъу-
мэнымрэ гъэбыдэнымрэ.

Абу и къуэ Iэуес и творческэ щIэиным 
къызэщIеубыдэ езым зэхилъхьа уэрэд 
250-м щIигъу. Абы лэжьыгъэшхуэ ире-
гъэкIуэкI Кавказым и цIыху цIэрыIуэхэр 
тхыдэм къыхэнэным хуэгъэзауэ. Тхылъ 
том зыбжанэ къыдигъэкIащ, зи лъэпкъым 
и пщIэр лъагэу зыIэта, IэщIагъэ зэхуэ-
мыдэхэр зиIэ, пщIэ зыхуэфащэ цIыхухэм 
ятеухуа очеркхэр иту. Еджагъэшхуэу 
щыткIэрэ, социологхэм, щэнхабзэ лэжьа-
кIуэхэмрэ студентхэмрэ щхьэкIэ абы 
къыдигъэкIащ статьярэ куэдрэ зэреджэ 
пособэ зэтегъэпсыхьарэ — «Социальное 
управление: теория и практика». Абы    
и лэжьыгъэм лъэныкъуэ куэд къызэ-
щIеубыдэ, ауэ игъэнэхъапэ Iуэхуу къонэ 
лъэпкъхэр зэгурыгъэIуэным хуэунэтIа 
зэпыщIэныгъэхэмрэ Кавказым и лъэпкъ-
хэм я щэнхабзэ щIэиныр хъумэнымрэ. Ар 
ирокъу и лэжьыгъэм деж щIэныгъэр, 
щэнхабзэмрэ жылагъуэ Iуэхухэмрэ щызэ-
рызыгъэубыда, къыздалъхуа хэгъуэгум 
имызакъуэу, зэры Урысей лъэпкъыбэуи 
и зыужьыныгъэм  уасэ зимыIэ хэлъхьэ-
ныгъэ хуэзыщIа цIыхум и щапхъэ.

ЩIэныгъэ, жылагъуэ утыкум уасэфI 
къритащ Бетыгъуэн Iуес лъэныкъуэ куэд 
къызэщIэзыубыдэ и лэжьыгъэм: ищхьэкIэ 
къызэрыхэдгъэщауэ, ар РАЕН-м, АМАН-м, 
творчествэм и Къэралыбэ академием я 
академикщ, Дунейпсэ, Урысей Артийскэ 
комитетхэм я вице-президентщ, ЮНЕСКО-м  
щэнхабзэм, егъэджэныгъэмрэ щIэныгъэм-
рэкIэ и комиссэм жыджэру хэтщ. Илъэс 
куэд хъуауэ абы унафэ хуещI «Союз наций 
и народов России» Урысейпсо жылагъуэ 
организацэм и Къэбэрдей-Балъкъэр хэ-
гъуэгу къудамэм. Мы зэманми абы лэ-
жьыгъэ ин ирегъэкIуэкI Урысейм и 
лъэпкъ зэпыщIэныгъэхэр гъэбыдэным 
епха щэнхабзэ дауэдапщэ куэд къызэ-
гъэпэщынымкIэ. Ар абыкIэ мэпсэу икIи 
ар и гъащIэ къалэнщ!

Бетыгъуэн Iэуес и ехъулIэныгъэхэм 
къапэкIуащ фIыщIапщIэ, къэрал нагъыщэ 
куэд: ар Къэбэрдей-Балъкъэрым, Адыгэ 
Республикэм, Абхъазым, Къэрэшей-Черке-
сым, Ингушым, Дагъыстаным, Ипщэ Осе-
тием я гъуазджэхэм щIыхь зиIэ я лэ-
жьакIуэщ. ЩIыхь зиIэ я цIыхуу къыща-
лъытэ Италием и Пармэ провинцэмрэ 
езыр къыздэхъуа Лэшынкъей къуажэмрэ. 
Псом хуэмыдэу иужьрейм ирогушхуэ. И 
литературэ-жылагъуэ лэжьыгъэм къыпэ-
кIуащ «Золотой орел» саугъэтыр, «За 
честь и достонство», «Петр Великий» 
орденхэр. Абы и ехъулIэныгъэхэр къы-
щагъэлъэгъуащ энциклопедиехэмрэ хъы-
барегъащIэ Iэмалхэмрэ. Лъэпкъ зэхущы-
тыкIэхэм я зыужьыныгъэм щызыIэри-
гъыхьа ехъулIэныгъэхэм я щIыхькIэ, Бе-
тыгъуэн Iэуес къыхуагъэфэщащ Урысей 
Федерацэм, Азием, Европэм, КъуэкIыпIэ 
Гъунэгъум щыIэ къэралхэм я медалхэмрэ 
дипломхэмрэ. Абы и цIэр иратхащ япэ 

адыгэ лъэпкъ энциклопедием, «Пионеры 
всемирной истории» энцикло-педическэ 
псалъалъэм. 

Абу и къуэ Iэуес и гъащIэмрэ и 
творчествэмрэ дахоплъэри, ар къызэры-
мыкIуэ цIыхуу зэрыщытыр и лъэпкъ 
закъуэм хуэгъэзауэкъым. А цIыху гъерэ-
тыфIэм ищIэу, илэжьу хъуар псори хуэунэ-
тIащ лъэпкъ псори, хэкур фIыуэ лъагъу-
ным. Ар мэхъуапсэ икIи фIым хуопабгъэ, 
дапщэщи хьэзырщ зыкъыхуэзыгъазэу 
хъуам ядэIэпыкъуну. Акъыл жан зэриIэм, 
гушыIэшхуэ зэрыхэлъым ар сыт хуэдэ 
цIыху гупми яхегъэзагъэ. И щэнхабзэ 
лъагэмрэ цIыхухэм зэрахыхьэ-къазэрыхэ-
кIыжымрэ дэркIэ щапхъэщ.

Бетыгъуэн Iэуес унагъуэ цIыхущ, фIы-
щэу елъагъу и жьэгур, езыри щхьэгъусэ, 
адэ, адэшхуэ лъагъугъуафIэщ. ИIэщ бын, 
къуэрылъху-пхъурылъху хьэлэмэтхэр. 

Абу и къуэ Iэуес дегъэлъагъу зы 
цIыхум дунейр фIым хуэгъэзауэ зэрызэ-
рихъуэкIыфыр, гъуазджэхэмкIэ, егъэджэ-
ныгъэмрэ щIэныгъэмрэкIэ нэгъуэщI лъэпкъ-
хэм къахэкIа цIыхухэр зэрызэлъыкъуи-
гъэувэфыр. Апхуэдэ цIыхухэм ядэплъеин 
хуейщ къытщIэхъуэ щIэблэр, сыт щхьэ-
кIэ жыпIэмэ, абы Урысей Федерацэм и 
лъэпкъкуэд щэнхабзэм хуищI хэлъхьэ-
ныгъэм уасэ етыгъуейщ. 

Дэ, адыгэхэр, дрогушхуэ Бетыгъуэн 
Iэуес Абу и къуэм, икIи ди гуапэщ абы и 
юбилейр гукъыдэж иIэу, мурадыфIхэр 
ищIу, ехъулIэныгъэщIэхэм яхуэпабгъэу 
къызэрыригъэблагъэр. Нобэ ар плъапIэу 
диIэ, дызэхъуапсэ еджагъэшхуэщ, къызэ-
гъэпэщакIуэ зэчиифIэщ, узэщIакIуэщ, уса-
кIуэ - уэрэдусщ, дунейпсо цIыхущ. Ар 
хуэфащэ дыдэу ди цIэкIэ, ди хьэлэ-
мэтхэмкIэ йохьэ урысей, къэралыбэ утыку-
хэм. Ди ныбжьэгъу лъапIэм дохъуэхъу 
псэуныгъэкIэ, гъащIэ зэIузэпэщкIэ. Ире-
гъащIэ насыпкIэ гъэнщIа, и унагъуэм, и 
лIакъуэм, цIыхубэ псом яфI зыхэлъ илъэс 
куэд.

ДАУР Борис,
профессор

къуажэм щыщ псоми кърахьэлIа хьэпшып-
хэр, шхынхэкIхэр зэхадз, ашычхэм иралъ-
хьэ, машинэ зышэнум IэщIагъэхьэ. 

Гулъытэ зыгъуэтщ «Берег добрых дел» 
акцэри. Абы ипкъ иту егъэджакIуэхэмрэ са-
бийхэмрэ илъэсым тIэу-щэ Хьэбэзрэ Елбыр-
гъэнрэ я зэхуаку щыIэ псы Iуфэхэр (Пхъэ-
мыфыкъуэ щIыпIэр) ягъэкъабзэ. Зи закъуэ 
дадэ-нанэхэм ядоIэпыкъу еджапIэм щыщ 
сабийхэр: зыхуэныкъуэр къыхуащэху, пщIан-
тIэм, хадэм дэлъ Iуэхухэр зэфIах. 

Лъэпкъыпсагъэри сабийм хэлъыпхъэщи, 
абы папщIэ адыгэ махуэщIхэр гулъытэншэу 
къагъанэкъым. Адыгэм къытхэкIа цIыхуш-
хуэхэр кърагъэблагъэ, сабийхэм яфIэфIу ап-
хуэдэхэм йопсалъэ. Маридэ къыхегъэщ ап-
хуэдэ хьэщIэхэм ящыщу спортсмен лъэрыхь 
КIыщ Рэмэзан къазэрыхуеблэгъар.  

ЕгъэджакIуэм зы гукъеуэ закъуэщ иIэр: 
сыт хуэдэ IуэхуфIым хуэдэуи, мы лъэныкъуэ-
ми ахъшэр лъэпощхьэпо щыхъу щыIэщ. 
АтIэ сабийхэр проект гуэрым хэбгъэтын 
папщIэ гъуэгу уасэ, зэрыпсэун нэхъ нэмыIэ-
ми ущыхуэныкъуэр нэхъыбэщ. Абы къыхэ-
кIыу, сабийр абы къыпэнэу, зэпеуэхэм щы-
мыкIуэфи щыIэщ. 

— Тхьэм и фIыщIэкIэ, зыкъытщIэзыгъа-
къуэ къыщытхукъуэкIи щыIэщ. Тхьэм игъэ-
псэу апхуэдэхэр — лъэпкъым и къэкIуэ- 
нум хуэгузавэу сабийхэм къадоIэпыкъу, — 
къыддогуашэ Маридэ.  

А псом жыджэру хэт, пэлъэщ Маридэ 
езыми зиужьыну, проектхэм хэтыну къару 
егъуэт. Абы щыхьэт тохъуэ Маридэ и 
пэшым пщIэ яIэу пылъ дипломхэр, фIыщIэ 
тхылъхэр. Езы егъэджакIуэм къызэрыхи-
гъэщащи, лэжьыгъэ мытыншымкIэ щхьэпэ 
мэхъу и унафэщIри, и лэжьэгъухэри. 

ЖыIэпхъэщи, фIыщIэ тхылъхэм нэхърэ 
нэхъ гуапэжу щытыр Къумыкъу Маридэрэ и 
лэжьэгъухэмрэ адэ-анэхэм къыхуащI фIы-
щIэмрэ пщIэмрэщ. 

АтIэ, Джэлэш Жаннэ, Чэнджэщауэ Жаннэ, 
Къэзэнокъуэ Мадинэ сымэ, нэгъуэщI адэ-анэ 
куэдым яхуэдэуи, икъукIэ мы егъэджакIуэ-
хэм яхуэарэзыщ. Къыхагъэщ, псом хуэмы-
дэу, Маридэрэ Зоерэ сабийхэм я еджэгъуэ 
илъэсхэр гукъинэжрэ IэфIрэ ящIын зэралъэ-
кIыр. 

Зи лэжьыгъэм, сабийхэм гу ихакIэ, лъа-
гъуныгъэр и лъабжьэу япыкъуэкI Къу-
мыкъу Маридэрэ абы и лэжьэгъухэмрэ дэри 
фIыщIэ яхудощI еш ямыIэу ягуэщI Iуэхугъуэ 
абрагъуэм — адыгэ сабийхэр щIэныгъэм и 
гъуэгу нэхум тегъэхьэным — махуэ къэс зэ-
рытелажьэм папщIэ. Тхьэм нэхъри фригъэ-
фIакIуэ, фи еджакIуэ цIыкIухэри лъагапIэ 
нэхъ инхэм нигъэс! 

ЧЫРБЫЖ Иринэ

Егъэджэныгъэ - гъэсэныгъэ



жэпуэгъуэм и 1, 2026 гъ. №73 (14130)4-нэ напэ

Контракт къулыкъу

Газетыр 2010 гъэм мэкъуауэгъуэм (июным) и 9-м  Урысей Федерацэм зэпыщIэныгъэ лъэныкъуэхэм, хъыбарегъащIэ технологиехэм, цIыхубэ коммуникацэхэм 
кIэлъыплъынымкIэ и Федеральнэ къулыкъум и Управленэу КъЧР-м щыIэм щыщIатхащ. ЗэрыщIатха тхылъыр ПИ № ТУ 09-00028Р-кIэ къыщIедзэ.

Редакцэ советым хэтхэр:
Къантемыр Тыркубий, Къэзэнокъуэ Хьэсэмбий, 
Аслъэнхэ Алий, Хъупсырокъуэ Алий, Къуршэ Фаинэ

Теддзэ тхыгъэхэм  къыщыхьа бжыгъэхэм, 
щапхъэхэм, къыщыIэта Iуэхугъуэхэм, цIэ-уна-
гъуэцIэхэм я пэжагъымкIэ ахэр зытхахэм нэсу 
жэуап яхь. 

Авторхэмрэ редакцэмрэ я Iуэху еплъыкIэхэр 
зэтехуэ зэпыту  щыткъым.

Редакцэм тхыгъэу къыIэрыхьэр къанэ щы-
мыIэу тридзэну, Iэрытхри абы теухуа жэуапри 
къэзытхам иритыжыну пщэрылъ зыхуищIыж-
къым.

Р — мы нагъыщэм къегъэлъагъуэ ар зыте-
тыр рекламэ тхыгъэу зэрыщытыр

369000, КъЧР,Черкесск къалэ,
КировкIэ зэджэ утыку, № 23,
Печатым и Унэ, е 3-нэ къат.

Газетыр щытрадзащ  ООО "Издательство "Южный регион", 
Ставрополь край, ЕсэнтIыгу къалэ, Никольскэ уэрам, 5 а.

Газетыр къизытхыкIхэм яIэрегъэхьэ КъЧР-м 
пощт зэпыщIэныгъэмкIэ и федеральнэ Управленэм, тел. 25-01-73.

Индексыр  54044-щ. КъыдэкI бжыгъэр  2800-щ.  Зак.  
Газетыр тедзэн хуейщ: графиккIэ — сыхьэтыр 17:00-м, 
щытрадзар —  сыхьэтыр 17:00-м.

ФщIэн папщIэ:
 www.cherkes-haky.ru

Cherkes-Haku@yandex.ru отделхэм я редактору:
ДЭБАГЪУЭ Хьэтызэ, ТУАРШЫ Ирэ, БОРЭНЫКЪУЭ 
Мадинэ, ЧЫРБЫЖ Иринэ, ЛЫХЬ Тимур.

ТЕЛЕФОНХЭР: 
приёмнэм — 26-36-00, 
редактор нэхъыщхьэм  и къуэдзэм -  26-36-14, 
жэуап зыхь секретарым, операторхэм-26-34-50, 
отделым и редакторым - 26-36-27, бухгалтерием-26-36-29. 

Мы къыдэкIыгъуэм
елэжьащ: 

дежурнэ редактор
ДЭБАГЪУЭ Хьэтызэ,

корректор
МУССЭХЭ Зуридэ,

операторхэу
ЕМЫЗЭГЪ Даринэ, 
ХЬЭБЭЧЫР Даринэ

Редакцэм и хэщIапIэмрэ 
газетыр здагъэхьэзырымрэ:

Редактор нэхъыщхьэ
АБИДОКЪУЭ Люсанэ Алий ипхъу
Редколлегием хэтхэр: 
цифровой каналхэм я зыужьыныгъэмкIэ къудамэм и
редактор АСЛЪЭНЫКЪУЭ Мадинэ,

В Карачаево-Черкесии объявлен набор в элитное добровольческое интернацио-
нальное подразделение «Домбай».

Подразделение «Домбай» – это особые условия службы по контракту для мужчин 
от 18 до 55 лет:

- срочный контракт от 6 до 12 месяцев без автоматических продлений;
- единовременные денежные выплаты и достойная заработная плата;
- современное обмундирование;
- статус ветерана и все льготы по окончании контракта;
- сохранение основного рабочего места на период прохождения службы в добро-

вольческом подразделении.
Подразделение «ДОМБАЙ» будет действовать в составе прославленной бригады 

«ТЕРЕК».
Подробнее по адресу: Штаб общественной поддержки Карачаево-Черкесии,  

г. Черкесск, ул. Кооперативная 6 (2 этаж) или по тел. 8 918 712 00 23. (Звонки 
принимаются в будни с 09.00 до 18.00)

Стать частью братства «Домбай» - значит стать частью великой миссии!

СТАНЬ ПРИМЕРОМ ПАТРИОТИЗМА И ГОРДОСТИ 
для будущих поколений — выбери путь единства, братства и преданного 

служения Родине

 ГъэсакIуэм и Махуэм

Гъуэгу шынагъуэншагъэ

Газетым и къыкIэлъыкIуэ къыдэкIыгъуэр жэпуэгъуэм (октябрым) и 1-ращ

Сабий IыгъыпIэм щылажьэхэр куэ-
дым хуэгъэщIащ, абыхэм творческэ 
гупсысэ яхэлъщ, яхузэфIэмыкIи  
щыIэкъым: икIи мэджэгуф, сурэти 
ящIыф, уэрэди жаIэнущ, къэфэфы-
нущ, абы къыдэкIуэу психологыуи, 
логопедуи, лъыхъуакIуэуи, хъумакIуэ-
уи, уеблэмэ сабийхэм ани яхуэхъу-
фынущ...

Апхуэдэу, гурэ псэкIэ гъэсакIуэ 
IэщIагъэр къыхэзыхахэм ящыщщ 
Адыгэ-Хьэблэ къуажэм дэт «Светля-
чок» сабий IыгъыпIэм и гъэсакIуэ 
МЫСРОКЪУЭ Радимэ Хьисэ и пхъур. 

Радимэ мы гъэм гъэсакIуэхэм яхуэ-
гъэзауэ екIуэкIа «АнэдэлъхубзэмкIэ 
егъэджакIуэ нэхъыфI» Урысейпсо зэ-
пеуэм  и хэгъуэгу Iыхьэм щытекIуэри, 
республикэм къыбгъэдэкIыу феде-
ральнэ утыкуми зыщигъэлъэгъуащ…

Радимэ балигъ щыхъуам иджыри 
и мурадтэкъым гъэсакIуэ IэщIагъэм 
хуеджэну. Абы урысыбзэмрэ адыгэ-
бзэмрэкIэ егъэджакIуэ IэщIагъэр къы-
хихауэ щытащ. Ауэ, иужькIэ ар къы-
щыхутащ сабий IыгъыпIэм. Иджы    
нану цIыкIухэм я гъэсэныгъэм илъэс 
20 хъуауэ толажьэри, а зытеува гъуэ-
гум емыпцIыжу, и зыужьыныгъэм 
зэрыхигъэхъуэным пылъу, щIэны-
гъэрэ цIыхугъэу бгъэдэлъыр цIыкIу-
хэм ябгъэдилъхьэу къогъуэгурыкIуэ. 

«Си гъащIэм деж сехъулIауэ со-
лъытэ, сызыхуэгъэщIа IэщIагъэм сы-
хуемыджауэ щытми, ар си натIэ зэ-
рыхъуамкIэ. ГъащIэм апхуэдэу къыс-
хузэпищэри сабий IыгъыпIэм сы-
къыщыхутащ. Абдежми къызгуры- 
Iуащ ар си гъащIэм хэсх мыхъуну зэ-
рыщытыр», — и IэщIагъэр къызэры-
хиха хъуар игу къигъэкIыжу къыхе-
гъэщ Радимэ.

Бзылъхугъэр ищхьэ нагъыщэ зиIэ 
гъэсакIуэщ. Абы и цIэр щIыхь тхылъ-
хэмкIэ къыхагъэщ…. Ауэ, сыт зищIы-
сыр а нагъыщэхэр? Псом нэхърэ нэ-
хъыщхьэр сабийхэм я фIылъагъу-
ныгъэмрэ адэ-анэхэм я дзыхьымрэ-
щи, ахэр гъэсакIуэм гъунэжу егъуэт. 

Сыт хуэдэ IэщIагъэрылажьэми и 
лэжьыгъэм деж адрейхэм къащхьэ-

щызыгъэкI езым и «хъэтI» иIэжу 
щытщ. Мысрокъуэ Радимэ и лэжьы-
гъэм дежи гу лъумытэнкIэ Iэмал иIэ-
къым абы адыгэбзэр хъумэным хэлъ-
хьэныгъэу хуищIым. Нанухэм я анэ-
дэлъхубзэ дэхуэхар яIурылъхьэжы-
ныр и гъащIэ гъуазэу, и къалэн нэ-
хъыщхьэу къелъытэ, и лэжьыгъэри 
абы хуэунэтIауэ егъэпс.

Адыгэ-Хьэблэ къуажэм лъэпкъ зэ-
хуэмыдэ куэд зэрыдэсым къыхэкIыу, 
сабийхэр бзэр джынымкIэ зэщхьэща-
гъэкI. Тыркубзэ гупым хиубыдэхэр 
щхьэхуэщ, адрейхэм адыгэбзэр я те-
гъэщIапIэщ. Мысрокъуэм зэрыжиIэм-
кIэ, нэгъуэщI лъэпкъым щыщ сабий 
куэди адэ-анэхэм я лъэIукIэ къагъа-
кIуэ.

Ауэ гъэсакIуэр зыгъэгумэщI Iуэху-
гъуэ куэдми щыхуозэ и лэжьыгъэм. 
Псом япэрауэ ар адыгэ сабийхэм я 
анэдэлъхубзэм иримыпсэлъэж зэры-
хъуаращ. Арами, япэ дыдэм къыщы-
щIэдзауэ нанум зэхихын хуей адыгэ 
макъхэмкIэ къыщIедзэри ирипсэлъэ-
фу егъасэ. А псори джэгукIэ щыты-
кIэм иту къызэрегъэпэщ, цIыкIухэм 
зэрызыхаубыдэным хуэдэу. Мыбдеж 
яригъэцIыхуар унэм къыщамыгъэсэ-
бэпыжу щыщыткIэ гъэсакIуэм и жа-
гъуэ дыдэ мэхъу.

Апщыгъуэми Радимэ адэ-анэхэм 
бгъэдыхьэкIэ къахуегъуэт. Абыхэм 
яIуощIэ зэпыт. Ауэ, ар зэрекIуэкIыр нэ-
гъуэщI щытыкIэм итущ. Абыхэм бзэм-
кIэ джэгукIэхэр къахузэрегъэпэщ: ре-
бусхэр, кроссвордхэр, нэгъуэщIхэри. Ап-
хуэдэурэ анэдэлъхубзэр унэм къызэ-
рыбгъэсэбэпын Iэмалхэм щегъэгъуа-
зэ.

«Сыт хуэдэу гухэхъуэ, сабийм езыр 
езыру адыгэ псалъэхэр жиIэф щы-
хъум деж ар зэрыгуфIэм укIэлъы-
плъыныр! И нэгум иболъагъуэ абы 
зэрырипагэр. Дыгъуасэ анэдэлъхубзэ 
зымыцIыхуу къыпхуэкIуа нанур и 
бзэкIэ усэ къеджэу щыплъагъукIэ, уи 
лэжьыгъэм дауэ гукъыдэж къызэрып-
химылъхьэнур?!» — къыддогуашэ гъэ-
сакIуэр.

Усэ цIыкIухэр, усэрыбжэхэр, хъы-

бархэр… А псори и лэжьыгъэм куэду 
къыщегъэсэбэп Мысрокъуэм. Сабий 
IыгъыпIэм деж адыгэхэм яхьэлIауэ 
зы махуэщIи благъэкIкъым ямыгъэ-
лъапIэу. Мис адыгэм и Махуэм теу-
хуа махуэщI дахэ цIыкIу яIащ, адыгэ 
фащэм и Махуэми гулъытэ хуащIы-
нущ. 

Жыджэрагърэ нэрыгърэ хэлъу зи 
лэжьыгъэр зыгъэкIуатэ, адыгэбзэр 
гъэбэгъуэныр зи къалэну къэзылъы-
тэ гъэсакIуэр «АнэдэлъхубзэмкIэ егъэ-
джакIуэ нэхъыфI» зэпеуэми гукъы-
дэж иIэу хыхьащ. ИкIи хьэлэмэт ды-
дэу ар къехъулIащ — анэдэлъхубзэр 
ягъэджынымкIэ къигъэсэбэп Iэмал-
хэмкIэ районми, республикэми щынэ-
хъыфI хъуащ.

«Зэпеуэр Iуэху тыншкъым, къару 
куэди зэмани пфIехь. Абы ипкъ иту 
дерс зэIухахэр езгъэкIуэкIащ. Си гуа-
щIэ псор къэзыпщытэж лэжьыгъэщ ар. 
Псом хуэмыдэу республикэм къы-
бгъэдэкIыу утыкушхуэм ущихьэм деж 
жэуаплыгъэ ини, абы хэту гушхуэ-
ныгъэ гуэри зыхыбощIэ.

Мы Iуэхур къыздэзыIыгъа, сабий Iы-
гъыпIэм и унафэщI КIэм Фатимэрэ    
ди методист Анзорхэ Иринэрэ, си лэ-
жьэгъу псоми фIыщIэ яхузощI», — жеIэ 
гъэсакIуэм.

Лэжьыгъэм псэемыблэжу пэрыты-
нымкIэ абы и щIэгъэкъуэн нэхъы-
щхьэщ унагъуэр. Зэпеуэм щыхэтым 
щыгъуи и щхьэгъусэри  ипхъу цIыкIу-
ри абы къыхэлэжьыхьащ…

Сабийхэм яхуиIэ фIылъагъуны-
гъэм къыдэкIуэу Радимэ  лэжьыгъэм-
кIэ гукъыдэж къыхэзылъхьэу щыIэр 
и лъэпкъыбзэм и дахагъымрэ  лъэпкъ 
щэнхабзэм и къабзагъэмрэщ. Лъэпкъ 
макъамэхэм, Iущыгъэхэм гупсысэ куэ-
дым зэрыхуишэр абы къыхегъэщ. 
Ахэр и гъэсэн цIыкIухэм зэранихьэ-
сыным пылъщ.

Махуэ къэс зы лэжьыгъэм ущы-
пэрытым  деж ар щыбужэгъуи, уи къа-
рур щыкIуэщIи къохъу. Апщыгъуэм 
Радимэ и гупсысэхэр и гъэсэнхэм 
яносри, ахэр къызэрыхуэныкъуэр зы-
хещIэ. ИтIанэ, сабийм иригъэцIыхуам 
иригуфIэу щилъагъукIэ е адэ-анэм и 
фIыщIэ щызэхихкIэ, гъэсакIуэм зэры-
жиIэмкIэ, къыпхуэмыпщытэ къару гуэр 
къыхохьэж.

ЩыIэщ гъэсакIуэр зыгъэгумэщI 
лъэныкъуэхэри: ар сабийхэм анэдэлъ-
хубзэр ягъэцIыхунымкIэ IэмалыщIэ-
хэр, зэманым декIуу гъэпса програм-
мэхэр зэрымащIэ дыдэращ. 

— СыщIохъуэпс сабий нэхъыбэ 
адыгэбзэм ирипсалъэ хъуным. Си лэ-
жьыгъэм и купщIэ нэхъыщхьэу къэс-
лъытэри аращ, — жеIэ Радимэ.

Апхуэдэ гупсысэхэр зиIэу зи лэ-
жьыгъэм пэрыт IэщIагъэрылажьэм 
ущрихьэлIэкIэ, бзэр хъума зэрыхъу-
нымкIэ фIэщхъуныгъэм нэхъри хо-
хъуэ.

БОРЭНЫКЪУЭ Мадинэ

Ди дежи шытIэныр хуабжьу къа-
гъэсэбэп. ШытакIуэр дапщэщи зэма-
ным декIу IэщIагъэщ. Абы щыхьэт 
къытохъуэ си псэлъэгъухэри: Черкесск 
деж цIыхухэр здашытIэ студие къы-
зэзыгъэпэща ХьэпэнцIыв Маринэрэ 
(мы гъэм зи илъэс 90-р зыгъэлъэпIа, 
лъэпкъ журналистикэм лъэужь дахэ 
къыхэзына ХьэпэнцIыв Сэфарбий и 
нысэщ) абы и лэжьэгъу Севастьянов 
Сергейрэ. Абыхэм я лъэхъыщ (лъэ-
ужь) сызэрытехьари гъэщIэгъуэнщ: я 
хэщIапIэмрэ я телефонымрэ къызи-
тащ лэжьапIэм сизышыж таксим и 
рулым кIэрыс мулъымэн бзылъхугъэ 
ныбжьыщIэм. Ари абыхэм япэщIэхуа-
гъэнт шытIэн IуэхукIэ…

ХьэпэнцIыв Маринэ сызэрыщигъэ-
гъуэзамкIэ, ар шытIэн Iуэхум пылъщ 
илъэсипщIым зэрынэхьэсауэ. Псори 
къызэрыригъэжьа хъуар и къуэ цIыкIу-
ращ. Абы и псэуныгъэкIэ дагъуэ иIэ-
ти, и быным щхьэпэным ирихьэлIащ 
лъагъуныгъэуи, къарууи, щIэныгъэ-
уи иIэр. Къигъэсэбэпакъым хущхъуи, 
нэгъуэщI иджырей медицинэ Iэ-
мали. ТегъэщIапIэ ищIащ тибет Iэ-
малхэр, шытIэныр, Iэзэгъуэ гимнас-
тикэр. Иджы ДыкъэзыгъэщIам и фIы-
щIэкIэ, езым и егугъуныгъэ ерыщкIэ, 
и нанум и псэуныгъэр зэфIигъэувэ-
жащ – ар  сымэджауэ зыми и фIэщ 
хъунукъым. КъопкIэнущ, къолъэнущ, 
щхьэкIэ мэув. Маринэ Тхьэм шыкур 
хуещI и быным къызэрыщхьэпамкIи, 
езыри а ущхьэгъумкIэ мы Iуэхум хэ-
шытIа (къысхуэвгъэгъунщ зэрымы-
щIэкIэ къэзгъэсэбэпа тафталогиер)  
зэрыхъуамкIи. Нэхъапэ щIыкIэ бзылъ-
хугъэхэр, сабийхэр щишытIэт и унэм, 
иужькIэ къызэIуихащ иджы здэла-
жьэ шытапIэ студиер. Лэжьэгъу къы-
хуэхъуащ Черкесск медицинэ учили-
щэр и зэманым къэзыуха  Севастья-
нов Сергей. Езыми медицинэ щIэны-
гъэ имыIэмэ мыхъуну къилъытэри, 
къиухыжащ Москва социальнэ уни-
верситетым Черкесск дэт и къуда-
мэм и медицинэ факультетыр. Мари-
нэ сызэрыщигъэгъуэзамкIэ,  езымрэ 
Сергейрэ цIыхухэм яIэзэ къудейкъым, 
атIэ ахэр хуагъасэ езыхэр я псэуны-
гъэм хуэсакъыу, щхьэпэжу, я къуп- 
щхьэхэм, лъынтхуэхэм, лыпцIэхэм елэ-
жьыжу. Чэнджэщэгъу яхуохъу абы и 
лъэныкъуэкIэ, гу лърагъатэ къагъэ-
сэбэпыпхъэ Iэмалхэм, абыхэм хуагъа-
сэ. Мыбдежым пэш щхьэхуэ яIэщ, жы-
хэфэгум алэрыбгъу цIыкIухэр кърауб-
гъуэри, къахуэкIуэхэр хуагъасэ псэу-
ныгъэм щхьэпэ Iэмал зэхуэмыдэхэм. 
ЦIыхур зыхуэсакъыжмэ, зыкIэлъы-
плъыжмэ, ар мащIэщ зэрыгъейшеи-
нур, мысымаджэххэнкIи зыри хуэIуа-
къым. ХьэпэнцIыв Маринэ и фIэщу 

зэрыжиIэмкIэ, дэтхэнэри псэуны-
гъэм хущIэмыкъумэ, зы IэзакIуи, Iэ-
щIагъэлIи абы сэбэп къыхуэхъуну-
къым. Мурад быдэ зыщIу, зыщIэхъуэ-
псым хуэпабгъэм, ерыщу пылъым, 
сытри къыдэхъунущ. ЗэчиифIэ тIуа-
щIэми, акъылым и щхьэр «къикъутэ-
ми», Iэдэб хэлъу махуэ къэс зыпымы-
лъыжым, зыри хузэфIэкIынукъым, 
и псэуныгъэри хуэхъумэнукъым.

Сэ Маринэ соупщI, «Махуэм цIыху 
дапщэм уадэлэжьэфрэ?» жызоIэри. 
Абы нэрыбгитху нэхъыбэ зы махуэм 
къригъэблагъэкъым, сыту жыпIэмэ, 
абы и дежкIэ бжыгъэракъым нэхъы-
щхьэр. Нэхъыщхьэр дэтхэнэри зы-
хуейм хуигъэзэнырщ, арэзыуэ бгъэ-
дэкIыжынырщ. Абы пыплъхьэни пыб-
дзыни щыIэкъым.

Севастьянов Сергей шытIакIуэщ 
икIи къупщхьэщIыжщ (костоправ). А 
IэнатIитIыр зэрызэдихьым, и зэфIэкI-
хэр здынэсым сыщыщIэупщIэм Сергей 
къызэрыджиIамкIэ, ар зыгуэркIэ зы-
хуэарэзыжкъым, цIыхухэм нэхъыбэу 
ящхьэпэфыну къанэу къелъытэри. Ар 
нэхъыбэу икIи нэхъыщхьэу къызы-
хэкIыр езы сымаджэхэр дохутырым 
къыдэIэпыкъуным зэрыхуэмыхьэзыр-
ращ. И пэжыпIэкIэ, дэтхэнэ дохутырри, 
шытакIуэри, къупщхьэщIыжри псо-
ми щыгъуазэ, псори зыхузэфIэкI Iэ-
щIагъэлIкъым. Абыхэм псом япэу 
яхузэфIэкIыр аращи, шытIэныгъэм-
кIэ цIыхум зэрызипIытI-зэрызиху-
зыр щхьэщах, абы и Iэпкълъэпкъыр 
кърагъэутIыпщ ар зэщIэзыубыда гу-
зэвэгъуэ, пIейтеиныгъэ «Iэдэм». ПIей-
теиныгъэм, гужьеигъуэм («паничес-
кэ атакэщ» абы иджы зэреджэр) шы-
тIэнымкIэ къыIэщIагъэкIа цIыхур адэ-
кIэ и щхьэ хуитыжщ.

Сергей гу лъетэ ди зэманым ме-
дицинэ хуэIухуэщIэхэр лъапIэ дыдэ 
зэрыхъуам. ШытIэнымрэ мануальнэ 
терапиемрэ я зы сеансым сымаджэ-

хэм сом минхэр, операцэхэм сом ми-
нипщIхэр, минищэхэр щIат. Псэуны-
гъэр, узыншагъэр ахъшэкIэ къыпхуэ-
мыщэхунуми, ар щIыуэпсым къыуи-
тыфынущ пщIэншэу. Хьэуар, псыр, 
дыгъэр, дызытет щIылъэр диIэххэщ 
дунейм дыкъызэрытехъуэрэ. ЩIыуэ-
псым ди псэуныгъэм къыхузэригъэ-
пэщащ къызэрымыкIуэ щытыкIэ 
гъуэзэджэхэр. Абы пщIэ тIихкъым 
мэзым къызэрыщыткIухьым, пщэд-
джыжь уэсэпсым дызэрыхэтым, жьы 
къабзэ къызэрытщIихум папщIэ. Абы 
щIэттыр зы пщIэщ — ди щхьэхыны-
гъэм дыгурыIуэнырщ.

— Ди деж узыншагъэ къыщыф-
щэхуну фыхуемыжьэ, — ХьэпэнцIыв 
Маринэ пэджэжу жеIэ и лэжьэгъу Се-
вастьянов Сергей. — Фылъымыхъуэ 
фи Iэпкълъэпкъыр Iэбэгъуэ зыбжанэ-
кIэ зэпIэзэрыт зыщIыжыну IэзакIуэм. 
Фи фIэщ фщIы, сэ узыншагъэ сщэуэ 
щытамэ, сэ нэхъ цIыху бей дунейм 
тетынтэкъым. Ауэ ар сэ схузэфIэкIы-
нукъым. Уз псоми я хущхъуэ хъу Iэ-
малыр си IэмыщIэ илъкъым, си къу-
лыкъущIапIэ пэшым щIэлъкъым, си 
лэжьыгъэр абы тегъэпсыхьакъым. 
Псэуныгъэм и IункIыбзэIухыр фэ фIэ-
щIэлъыжщ, ар яхэлъщ фи лъакъуэ-
хэм, фызэрыбауэ хьэуам, фызэфэ псым, 
фи гурыхьыр зэрывгъэнщI шхыны-
гъуэхэм, Iэнэм фыкъыкIэрыкIыу, ди-
ваным фыкъитэджыкIыу, къэфкIу-
хьыным, къэвжыхьыным фызэрыхуэ-
хьэзырым, абы фызэрыщIэхъуэпсым, 
абы тхъэгъуэ къызэрывитым. Дэ, 
шытакIуэхэмрэ къупщхьэщIыжхэмрэ — 
дыунэтIакIуэ, узэщIакIуэ къудейщ, 
дыдэIэпыкъуэгъущ. Ауэ упщIэ щы-
виIэм деж  зыкъытхуэвгъазэ, дыф-
щхьэпэну, псэуныгъэм фыхуэдунэтIыну 
дыхьэзырщ. Гъуэгу техьэ тенэкъым, 
Тхьэм фызыриша тафэр къызэвнэкIы-
ныр, гъащIэ пэрыуэгъуу къигъэува бгы-
хэм фыдэкIыныр, псэуныгъэр зэтев-
гъэпсыхьыныр псом япэу фэ къыф-
пэщылъ Iуэхущ икIи фи япэ къалэнщ.

Сергей жиIэ псалъэхэр сэ си щхьэ-
кIэ, си IэпкълъэпкъкIэ согъэунэху. Абы 
махуэ бжыгъэкIэ ишытIащ си бгыр, си 
плIэIур. ЗыгуэркIэ гужьдэгъэкI къыс-
хуэхъуами, къысщхьэпами, езым и 
жыIауэ, адэкIэ сэращ псори зэлъы-
тыжар. Прагэ сыщыщыIэм, зауэ уIэ-
гъэщым деж си бгым тегъэчынауэ 
кIэлъызгъэплъати, абдежи къызжа-
Iат абы и хущхъуэр си закъуэ си 
IэмыщIэ зэрилъыр. Ар жыпIэ хъу-
нущ дэтхэнэми хуэгъэзауэ... 

ДЭБАГЪУЭ Хьэтызэ

КъызэралъытэмкIэ, шытIэныр (массажыр) Iэдэмрэ Хьэуэрэ я деж къыщожьэ  узыр зыгъэмащIэ, зыгъэ-
кIуэдыж, Iэпкълъэпкъ ешар зыгъэпсэхуж, зэрызыгъэубыдыж, лъагъуныгъэр цIыхум зыхезыгъащIэ Iэмалу. 
Фыхуеймэ фи фIэщ фщIы, фыхуэмеймэ фымыщI, ауэ анэм гуапэу Iэ къызэрывдилъэри, къывдэджэгуу 
фызэригъэкIылри, къыфхуэмыарэзыуэ къызэрыфкIэщIэпIаскIуэри, фи тхьэкIумэхэр зэриIуантIэри, хьэкъы-
пIэкIэ Iэпкълъэпкъыр зэришытIэ Iэмалщ. Ар анэм и Iэпэхэм къапыкI хущхъуэщ. Ар къыщывгурыIуэжыр 
балигъ фыхъуу, бын вгъуэтыжа нэужьщ… Фи плIэIум илъу къефхьэкI хьэлъэми фешытIэ. БэнакIуэхэр щызэпе-
IэкIэ, щызэрызелъафэкIэ, щызэрыгущIкIэ, ахэри зэрошытIэ. Ди эрэм и  пэкIэ IX лIыщIыгъуэм къикIри къыднэ-
сащ пасэрей Мысырым, Алыджым, Чынтым, Индием шытIэным теухуауэ щызэхалъхьа япэ тхыдэ тхыгъэхэр... 

Узыншагъэр хъумэным

ШытIэныр 
Iэпэхэм  къапыкI  хущхъуэщ

Карачаевск – Учкулан гъуэгум и иужь-
рей Iыхьэр зэгъэзэхуэжыныр и кIэм нэ-
сыным зэ зичыгъуэщ къэнэжар. Кило-
метри 5 зи кIыхьагъ мы гъуэгу Iыхьэр зэ-
тегъэпсыхьыжыныр мы гъэм и мэлыжьы-
хьым яублащ «Инфраструтура для жизни» 
лъэпкъ проектым и къэухьхэм иту. Нобэ 
мы псэуалъэр хьэзырщ процент 93-кIэ. 

Гъуэгурылажьэхэм IыхьэкIэрэ зэрахъуэ-
кIащ гъуэгум и лъабжьэр, нэхъ бгъуэ 
ящIащ, асфальтобетон щхьэфэщIэ тралъ-
хьэри, нагъыщэхэри зэтрагъэпсыхьыжащ. 
Иджы къэнэжар гъуэгу нагъыщэщIэхэр 

Ягухэр  анэдэлъхубзэм
 къыхуигъэушу

Гъуэгу инфраструктурэ

тетхэжынращ.
Мы гъуэгу закъуэращ туристхэм фIыуэ 

ялъэгъуа Махъар псыхъуэ дахащэм ухуэзы-
шэр.

Ари фигу къэдгъэкIыжынщи, Кара-
чаевск - Учкулан гъуэгур Iыхьэ-IыхьэкIэрэ 
зэрагъэзэхуэж 2017 лъандэрэ. Мы зэлэжь 
Iыхьэр иужьрейщ. Иджы Махъар псыхъуэм 
и щIыуэпс гъуэзэджэм, и нарт санэ цIэры-
Iуэхэм, псыкъелъэхэмрэ гуэлхэмрэ зэзы-
гъэлъагъуну хуейхэр абы кIуэфынущ гъуэгу 
шынагъуэншэ зэтегъэпсыхьамкIэ.

ПАЩIЭ Хьэдис 

Махъар  хуэкIуэу
Гъуэгу шынагъуэншагъэм пыщIа Уры-

сейпсо тхьэмахуэм ипкъ иту, «Адыгэ Хьэ-
блэ» МОВД-м и Къэралавтоинспекцэм и 
къулыкъущIэхэмрэ Адыгэ-Хьэблэ къуажэм 
дэт курыт еджапIэм и ЮИД-мрэ ирагъэ-
кIуэкIащ «Мы за безопасность на дороге» 
акцэр.

Шынагъуэншагъэм машинэ зезыхуэ-
хэр къыхуеджэн къалэныр иIэу, акцэм и 
зэхэшакIуэхэм абыхэм зэпсэлъэныгъэхэр 
драгъэкIуэкIащ, ПДД хабзэхэр Iэмал имы-
Iэу гъэзэщIэн зэрыхуейри ягу къагъэкIы-
жащ. Транспортым хуабжьагъ къебгъащтэ 
зэрымыхъунум, лъэсырызекIуэхэр сыт щы-
гъуи я нэIэм зэрыщIагъэтыпхъэм, гъуэгум 
деж пщIэ зэхуэщIын зэрыхуейм тепсэ-
лъыхьахэщ.

ЛъэсырызекIуэхэми чэнджэщ иратащ 
зэпрыкIыпIэ здимыIэ щIыпIэм, машинэ 
куэд здызекIуэ гъуэгум темыхьэну, ар  
шынагъуэншэу зэрыщытым емыплъауэ, 
апхуэдэуи, къагъэсэбэпыну цIуугъэнэ 
къэзыгъэхъу пкъыгъуэхэр, гъуэгум тет 
транспортым къилъагъуфын папщIэ.

Инспектор ныбжьыщIэхэм гъуэгум щы-
зекIуэхэм иратащ чэнджэщхэр здызэхуэ-
хьэса тхылъ цIыкIухэр, езы дыдэхэм я 
IэкIэ ящIахэр.

АСЛЪЭНЫКЪУЭ Iэминат,
«Адыгэ Хьэблэ» МОВД-м и 

Къэралавтоинспекцэм шынагъуэншэу 
гъуэгум щызекIуэным 

къыхуеджэнымкIэ инспектор, 
полицэм и капитан 

Шынагъуэншагъэм
 къыхураджэ

